
Félagið opnaði nýjan og glæsilegan shack í Skeljanesinu í janúar 2009.  
Ljósmynd: TF3HR (sjá fleiri myndir á bls 31).

Félaginu áskotnaðist í haust sem leið nýtt 
herbergi fyrir félagsstöðina TF3IRA í 
félagsheimilinu að Skeljanesi. 

Var tekið til óspilltra málanna með 
aðkomu fjölmargra félaga við að þrífa, 
mála, leggja rafmagn og tengja búnað. 
Formleg opnun nýja “sjakksins” var 
22. janúar 2009 og var margt um 
manninn. 

Vonir standa til að nýja aðstaðan geti m.a. 
orðið keppnisþátttöku TF3IRA lyftistöng, 
og skorað á félagsmenn að nýta sér hana. 
Lykla má nálgast hjá stöðvarstjóra 
TF3SNN. 

Af þessu tilefni verður opið í Skeljanesinu 
á sunnudagsmorgnum í vetur milli kl 10 
og 13, og verður aðaláhersla þá lögð á “að 
vera í loftinu.”

CQ TF 

Rit félagsins Íslenskir radíóamatörar, Í.R.A. 

1. tbl., 45. árg., janúar 2009 

Ný stöðvaraðstaða 
TF3IRA opnuð 

Félagið Íslenskir 
radíóamatörar 
Félagið Íslenskir radíóamatörar Í.R.A. var 
stofnað þann 14. ágúst árið 1946. Félagið er 
landsfélag radíóamatöra á Íslandi og er í 
formlegu samstarfi við Póst- og fjarskipta-
stofnun um málefni amatörhreyfingarinnar hér 
á landi. Þá er ÍRA félagi í alþjóðasamtökum 
radíóamatöra IARU (Region 1) og samtökum 
norrænna radíóamatöra NRAU. 

Félagsfundir eru einu sinni í viku á 
fimmtudagskvöldum kl. 20.00 og eru allir þeir 
sem hafa áhuga á amatörradíói boðnir 
velkomnir. Félagið er til húsa við Skeljanes í 
Reykjavík. Staðsetning hússins er 64° 07' 33" 
N - 21° 56' 58" V. Locator HP94AD. Húsið er 
14 km frá suðurenda og 2,5 km frá vesturenda 
grid-svæðisins. Leið 12 hjá Strætó hefur 
endastöð við húsið. 

Stjórn Í.R.A. starfsárið 2008-2009 skipa: 

Formaður  Hrafnkell Eiríksson  TF3HR 
Varaform.  Guðmundur Sveinsson  TF3SG 
Ritari  Guðmundur Löve  TF3GL 
Gjaldkeri  Ársæll Óskarsson  TF3AO 
Meðstj.  Sveinn Bragi Sveinsson  TF3SNN 
Varamaður  Haraldur Þórðarson  TF3HP 
Varamaður  Jón Gunnar Harðarson TF3PPN 

Öll bréf til ÍRA og QSL-kort til TF QSL 
Bureau á senda á póstfang Í.R.A. sem er hér 
fyrir neðan. 

Íslenskir radíóamatörar 
Pósthólf 1058 
121 Reykjavík 

ira@ira.is – www.ira.is 

CQ TF er félagsrit Í.R.A. og hóf blaðið göngu 
sína árið 1964. Megintilgangur CQ TF er að 
vera umræðuvettvangur og upplýsingamiðill 
Í.R.A. samhliða wiki-vefsíðum félagsins. 

Ritstjóri og ábyrgðarmaður: 
Guðmundur Löve, TF3GL 

Efnisyfirlit 

Fréttir af starfsemi félagsins.................... 6 
TF útileikarnir 2008 .............................. 12 
Amatörkynning á jeppasýningu 
Ferðaklúbbsins 4x4 ............................... 16 
Einfaldur og ódýr fótrofi....................... 19 
DXCC-staða íslenskra amatöra............. 20 
Ferð á fund CCF/OHDXF 
á Eystrasaltsferju................................... 21 
Fingra-paddla ........................................ 28 
Hollráð gegn sólblettaskorti .................. 29 
Hvað ert þú með mörg  DXCC-lönd? ... 31 
Árangur TF-stöðva í CQWW  DX-
keppnunum ........................................... 35 
Nýr sjakkur opnaður ............................. 40 
Fundargerðir stjórnar ÍRA..................... 42 
Tillögur nefndar aðalfundar um 
eins stafs viðskeyti ................................ 49 

Auglýst eftir nýjum 
ritstjóra CQ TF 
Stjórn Í.R.A. auglýsir eftir nýjum 
ritstjóra að félagsriti þessu, CQ TF. 

Gjaldkeri minnir á 
félagsgjöldin 
Árgjaldið er 5000 kr, en 2500 kr fyrir 
þá sem eru orðnir 67 ára. 

Bankareikningur félagsins er: 0116-
26-7783, kennitala 610174-2809. 



CQ TF – 3 – 1. tbl. 2009 

Frá formanni 

Hrafnkell Eiríksson, TF3HR 

Nokkuð er síðan síðasta CQTF kom út, 
eða í ágúst 2008. Margir hafa kallað eftir 
blaði enda skiljanlegt. Það er bæði í 
lögum félagsins að það skuli koma út svo 
og er það mikilvægur þáttur í starfi okkar, 
þá á sér sterka hefði auk þess sem það 
hvetur undir góðan félagsanda og 
samkennd félagsmanna að fá það. Stjórnin 
ákvað því að aðstoða ritstjóra við að koma 
blaði út. Í kjölfarið ákvað Jón Þóroddur 
TF3JA að segja af sér sem ritstjóri. Ég vil 
því fyrir hönd félagsins þakka Jóni fyrir 
starf hans sem ritstjóri. Á sama tíma 
köllum við í stjórn eftir áhugasömum sem 
vilja sinna útgáfu blaðsins. 

— o — 

Sjálfsagt er að velta fyrir sér tilgangi og 
formi blaðsins. Sú hugmynd hefur komið 
upp að nýta nýjar miðlunarleiðir betur, 
þ.e. vefinn, og breyta forminu svo það 
falli betur að því. Þannig gætu þeir sem 
leggja blaðinu til efni sett það inn á vefinn 
þegar þeim hentar. Með reglulegu 
millibili mætti svo safna saman því sem 
komið hefur nýtt á vefinn og birta í CQ-
TF. Þetta þarf auðvitað að hugsa og þróa 
betur auk þess að svara því hvernig þetta 
fellur að þeim hugmyndum að blaðið sé 
eingöngu til aflestrar fyrir félagsmenn, 
amk fyrst um sinn. Það er jú venjan að 
efni birt á vefnum sé öllum birt. 
Hugsanlega er hún mikilvæg, kynningin á 
amatörmennskunni og félaginu sem 
fengist af því að hafa efni blaðsins öllum 
aðgengilegt. 

— o — 

Nefnd sem 
aðalfundur 2008 
skipaði hefur skilað 
af sér. Hlutverk 
nefndarinnar var að gera tillögur um 
viðmiðanir til að fylgja þegar amatörar 
sækja um kallmerki með 1 stafs viðskeyti 
aftan svæðisnúmers. Þessar tillögur eru 
birtar hér í blaðinu en hafa þegar verið 
birtar á spjallvef félagsins, 
http://spjall.ira.is/. Ég skora á félagsmenn 
að kynna sér þessar tillögur og ræða þær, 
t.d. á spjall.ira.is. 

— o — 

Töluvert starf hefur verið á vegum 
stjórnar á fyrri hluta starfsársins og langar 
mig að nota þetta tækifæri til að fara yfir 
það þótt það flest allt hafi komið fram 
eftir öðrum samskiptaleiðum félagsins. 

Fyrst ber að nefna að félagið hefur tekið í 
notkun nýjan vef, og er hann sem fyrr 
aðgengilegur á vefslóðinni 
http://www.ira.is/. Hér er um að ræða 
útgáfu- og samskiptavettvang frekar en 
hefðbundna vefsíðu. Vefsíðan er hýst í 
hópvinnukerfi (tækniheitið er Wiki) og er 
þannig úr garði gerð að allir sem hafa 
áhuga geta nú breytt og bætt við vefinn 
eins og þeir væru að vinna í ritvinnslu.  

Kerfið hvetur til samvinnu og þáttöku 
hins almenna félagsmanns í að gera 
vefsíðuna sem gagnlegasta fyrir bæði 
félagsmenn og svo aðra sem gætu haft 
áhuga á félaginu og amatörradíói. 
Hópvinnukerfið sem vefurinn er hýstur í 
gerir það að verkum að mun minni 
tæknikunnáttu þarf til að stýra vefnum en 

áður. Starfið er frekar ritstjórnarlegs eðlis 
en tæknilegt. 

Samhliða nýjum vef var líka kynnt nýtt 
spjallkerfi. Spjallkerfið er aðgengilegt í 
gegnum slóðina http://spjall.ira.is/. 
Póstlistinn irapostur@yahoogroups.com 
hefur þjónað félaginu vel. Hann hefur þó 
ýmsar takmarkanir. Sú stærsta er sjálfsagt 
hve takmarkaðir möguleikar eru á að 
halda saman þeim umræðum sem eiga 
heima saman svo og hve erfitt er að miðla 
og deila margmiðlunarefni s.s. 
ljósmyndum og myndböndum. Önnur 
áhugamannafélög reka mörghver svona 
spjallkerfi eins og Í.R.A. hefur nú tekið 
upp og er mjög skemmtilegt að sjá 
hvernig myndir af verkefnum og 
hugðarefnum þeirra sem taka þátt í 
umræðum lífga upp á umræðurnar. 

Það ætti heldur ekki að vera neitt 
feimnisefni hvað við ræðum okkar á milli. 
Þess vegna geta allir sem vilja lesið það 
sem fer fram á nýja spjallkerfinu. 
Áhugamálið okkar er mjög spennandi og 
því fleiri sem sjá hvað við erum að fást 
við því fleiri gætu fengið áhuga og áttað 
sig á hve mikla möguleika það gefur.  

Stjórnin tók þá ákvörðun að fara þessa 
leiðir í vef- og spjallmálum að vel 
athuguðu máli. Með því að byggja upp 
grundvöll fyrir nútímalega vefsíðu sem 
leggur áherslu á þáttöku vonumst við til 
að virkja betur hinn almenna félagsmann 
sem þáttakanda í starfinu svo og höfða til 
þeirrar kynslóðar sem er alin upp við 
lyklaborð. Þetta finnst okkur passa vel við 
þau mikilvægu verkefni að hlúa að innra 
starfi félagsins og því ytra.  

Núverandi félagsmenn njóta góðs af 
öflugri samskiptatólum og nútímalegri 
vefur og spjall höfða til væntanlegra 
félaga okkar og áhugasamra utan félags. 
Ég held líka að mögleikinn á að taka 
virkan þátt í starfi félags þótt menn geti 

ekki mætt í hverri viku til skrafs og 
ráðagerða sé mikilvægur. Þetta þekki ég 
vel enda oftast að syngja vögguvísur á 
þeim tímum sem félagið hefur opið hús 
og heitt á könnunni. 

— o — 

Annað stórt verkefni á vegum stjórnar 
hefur verið radíóherbergi okkar og 
aðstaða í Skeljanesinu. Okkur tókst að 
sannfæra Í.T.R. og eignasvið 
Reykjavíkurborgar sem eru svo vinsamleg 
að útvega okkur aðstöðuna í Skeljanesi 
um að leyfa okkur að fá stærra herbergi til 
að nota undir tækjabúnað okkar og 
“shack”. 

Herbergið sem við vorum í var lítið, undir 
súð og í því var loftstokkur sem var mjög 
takmarkandi. Nýja herbergið er mun 
stærra. Það hefur glugga sem snúa út að 
turnstæði okkar svo hægt er að sjá 
loftnetin. Þar er aðstaða fyrir a.m.k. tvær 
stöðvar. Nokkrir félagsmenn hafa lagt 
mikla og óeigingjarna vinnu í að koma 
þessu herbergi í stand með því að mála 
það, breyta raflögnum og setja upp búnað.  

Einnig hefur turninn okkar loksins verið 
reistur aftur og SteppIR-loftnetið lagað og 
sett á turninn. Aðstaðan er að orðin mjög 
skemmtileg enda er búnaðurinn sem við 
höfum safnað í “shackinn” mjög góður. 
Það er mín skoðun að félagið eigi að 
reyna að bjóða upp á aðstöðu eins og hún 
gerist best. Nýja herbergið, með framlagi 
okkar duglegu félagsmanna, er að koma 
okkur vel áleiðis að því marki. Ég vil 
þakka þeim sem hafa lagt fram vinnu. 

— o — 

Þessi tvö stóru verkefni sem ég hef reifað 
snúa að innlendu starfi félagsins. En 
amatörradíó er alþjóðlegt áhugamál. 
Í.R.A. er félagi í norðurlandasamtökunum 
NARU og alþjóðasamtökunum IARU. Í 
haust hélt NARU vinnufund til 



CQ TF – 5 – 1. tbl. 2009 

undirbúnings ráðstefnu IARU region 1 
sem haldin var í seinni hluta nóvember 
2008. 

Mikilvægt er fyrir stjórnarmenn að þekkja 
og hafa persónulegt samband við félaga 
okkar í næstu nágrannaríkjum sem sinna 
alþjóðamálum og fara fyrir 
amatörfélögum þar. Það varð því úr að 
Haraldur Þórðarson TF3HP færi á 
NARU-fundinn fyrir okkur. TF3HP 
þekkir vel þau mál sem stjórnin og félagið 
hefur þurft að sinna hér heima undanfarin 
ár enda búinn að sinna félaginu náið í 
fjöldamörg ár. 

Ýmis mál voru rædd á þessum vinnufundi 
s.s. beacona mál, tíðni- og bandplan 
málefni og hegðun og framkoma amatöra 

í loftinu til að nefna eitthvað. Meira má 
sjá um þetta í fundargerð stjórnar frá 
nóvember 2008. 

— o — 

Vetrardagskrá félagsins hefur gengið vel. 
Nokkur fræðusluerindi hafa verið haldin, 
heimildarmynd um starfræna talmótun 
sýnd, útileikum gerð skil, heimasíðan 
kynnt og rædd og nú nýlega nýr sjakkur 
formlega vígður. 

Fleiri erindi eru í burðarliðnum og 
ýmislegt fleira spennandi. Vonandi hafa 
félagsmenn gagn og gaman af! 
 

73 de TF3HR Hrafnkell 

 

. 

 
Vinnudagur í sjakknum – Siggi TF2WIN gerði sér ferð úr Borgarfirðinum í eina af vinnu-
törnum vetrarin. Með honum á myndinni er TF3PPN (sitjandi). Ljósmynd: TF3DC 

Fréttir af starfsemi félagsins 

Hér getur að líta yfirlit yfir það merkverðasta, sem hefur drifið á daga félagsins frá 
útgáfu síðasta CQTF. Nýjustu fréttirnar eru fremst.

 20. janúar 2009  

Fræðslukvöld 29. janúar 2009 

Fræðslukvöld verður fimmtudagskvöldið 
29. janúar nk. kl. 20.15 

TF3DX sýnir 100 W SSB-talstöð sem 
hann hannaði og smíðaði handa 
Veðurstofunni til nota á Hveravöllum 
fyrir aldarfjórðungi. Stöðin notar aflfeta í 
sendi og umfremi (redundancy) til að 
auka rekstraröryggi. 

Mætum tímanlega og fáum okkur kaffi 
áður en að kynningin hefst. 

 16. janúar 2009  

Sjakkur tekinn í notkun 

Last changed 27 jan. 2009 00:01 by 
TF3HR Hrafnkell Eiríksson  
Labels: 2009-01  

 
  
Í haust fékk félagið afnot af stærra 
herbergi í Skeljanesinu til að nota sem 
“sjakk” fyrir félagsstöðina. 

Sjakkurinn verður formlega opnaður 
fimmtudaginn 22. janúar næstkomandi kl. 
20.15. Búið er að mála herbergið og 
tengja græjurnar 

 Við hvetjum alla félagsmenn til að koma 
í félagsheimilið og skoða nýja herbergið 
og fagna nýrri aðstöðu. Það verður 
auðvitað kaffi á könnuni og vínarbrauð.  

 2. desember 2008  

Amatörbíó - Heimildarmynd um 
stafræna mótun á tali 

Á fimmtudagskvöldið komandi, 4. 
desember býður ÍRA upp á amatörbíó. 
Sýnd verður heimildarmyndin “Digital 
Voice for Amateur Radio“. Áhugasamir 
geta sé sýnishorn hér fyrir neðan. Myndin 
fjallar bæði um stafræna mótun á tali á HF 
og VHF/UHF. VHF/UHF hlutinn fjallar 
að mestu um D-Star kerfið. 

Sýningin fer fram í húsakynnum Marel, 
Austurhrauni 9 í Garðabæ. 

Gestir eru beðnir um að koma að inngang 
á vestur enda hússins, ekki aðalinngang. 
Þar má sjá hringstiga utan á húsinu. 

Áhugsamir eru beðnir að mæta tímanlega 
þar sem hurðin lokast þegar sýning hefst. 
Sýning hefst kl 20:30. Hefðbundin 
fimmtudagsopnun í Skeljanesi fellur niður 
þennan dag. 

 26. nóvember 2008  

Kynning á heimasíðu og veftólum 

Á vetrardagskrá I.R.A. fimmtudaginn 
27.nóvember n.k. er gert ráð fyrir 
kynningu á nýrri heimasíðu og 

upplýsingakerfi félagsins. Hrafnkell 
formaður og Guðmundur Löve ritari 
munu mæta og sýna og útskýra hvernig 
heimasíðan virkar best.  

Samkvæmt venju hefst kynninin kl.20.30. 
Vonast til að sjá sem flesta   

 15. nóvember 2008  

Uppgjör útileika 

Uppgjör útileika fór fram í félagsheimili 
I.R.A. fimmtudag 13.nóvember. Kristinn 
Andersen kynnti niðurstöður. Georg 
Magnússon, TF2LL var efstur manna með 
flest stig og færir stjórn I.R.A.honum 
hamingju óskir með frábæran árangur. 
Kristinn Andersen, TF3KX var næstur. 

Mæting var ágæt og skemmtileg 
stemmning þegar svo margir mæta og 
deila reynslu sinni. 

Niðurstöður útileikanna verða birtar 
fljótlega í heild sinni. 

 6. nóvember 2008  

Útileikar uppgjör 

Á fimmtudaginn 13.nóvember n.k.mun 
Kristinn, TF3KX fara yfir útileikana og 
veita viðurkenningar.  

Eins og alla fimmtudaga er félagsaðstaðan 
opin frá kl. 20.00 en uppgjörið byrjar 
kl.20.30. Það verður að sjálfsögðu heitt á 
könnuni og mikið fjör.  

 30. október 2008  

IARU “Global Simulated Emergency 
Test” 8. nóvember 

Alþjóðaradíóamatörasamtökin IARU 
Region 1 gangast fyrir neyðarfjarskipta-
æfingu þann 8. nóvember nk. Nokkrir 
áhugamenn um neyðarfjarskipti innan 
vébanda ÍRA hafa íhugað að virkja 
félagsstöðina TF3IRA í þessari æfingu og 
óska eftir liðsinni. Þetta er ekki keppni 
heldur æfing, ekki ósvipuð útileikum ÍRA 
sem eru einnig prýðisæfing fyrir 
neyðarfjarskipti. TF3JA hefur skrifað 
ítarlegri pistil um æfinguna á nýja 
spjallinu. Er það kjörinn vettvangur til 
frekari umræðna um málið. 

 26. október 2008  

TF3W í CQ WW SSB 

Klúbbstöðin tók þátt í CQ WW SSB 
keppninni núna um helgina, og þrátt fyrir 
að geta ekki notað SteppIR loftnetið 
vegna bilunar í stjórnboxi, náðist alveg 
þokkalegur árangur á Hustler vertikalinn. 

Fyrstu tölur eru eftirfarandi: 

 Band    QSOs    Pts  Cty   ZN 
   3,5          5         5     5     2 
     7       343      652    50   14 
   14      1105    2130   72    24 
   21       210      238   34    12 
 Total    1663    3025  161   52 
Score: 644.325  
Þeir sem komu að hljóðnemanum voru 
TF3AO, TF3GB og TF3HP. 

 19. október 2008  

Loftnetið komið upp 

Í dag sunnudaginn, 19. okt., var SteppIR 
loftnetið sett upp, aðeins smá tengingar 
vinna eftir. Þeir sem komu að 
uppsetningunni vor: TF3AO, TF3GB, 
TF3SNN, TF3BNT, TF3SG, TF3PPN, 
TF3IGN og TF3Y. Móralskan stuðning 
veittu TF3GC, TF3FK og TF3JA. Á því 
miður engar myndir af framkvæmdinni, 
en einhverjar myndir munu vera til og 
verða væntanlega birtar síðar.  

 17. október 2008  

SteppIR varahlutirnir komnir 

Í gær, fimmtudaginn 16. október, komu 
loksins varahlutirnir í SteppIR loftnetið. 

Stefnt er að uppsetningu turnsins og 
loftnetsins á n.k. sunnudag, nánar auglýst 
á ÍRA spjallinu. 

 8. október 2008  

ÍRA tekur þátt á NRAU-fundi í 
Stokkhólmi 

Haraldur Þórðarson TF3HP, varamaður í 
stjórn ÍRA og fyrrverandi formaður 
félagsins, verður fulltrúi stjórnar ÍRA á 
aðalfundi NRAU (norrænu 
radíóamatörsamtakanna) í Stokkhólmi 
10.-12. október. Af þessu tilefni var sett 
saman PowerPoint-kynning sem 
áhugasamir geta skoðað hér á vefsíðu 
félagsins. 

 26. september 2008  

Vel heppnað LotW fræðslukvöld hjá 
TF3Y 

Í gærkvöldi hélt TF3Y Yngvi Harðarson 
fræðsluerindi um stafræna QSL- og 
viðurkenningaþjónustu sem nefnist 
Logbook of the World (LotW). Yngvi fór 
yfir hvaða hugbúnað þarf að nota, hvernig 
sótt er um stafræn skilríki til ARRL, 
hvernig kvittað er undir logskrár og þær 
sendar inn í LotW kerfið. Einnig sýndi 
Yngvi hvernig hægt er að fylgjast með 
DXCC stöðu sinni og sækja um 
viðurkenningar byggt á LotW 
upplýsingum, en ARRL tekur þær gildar 
til DXCC og WAS viðurkenningana. 

 
Greinilegt var að fundarmönnum þótti 
erindið áhugavert og spennandi. Í.R.A. 
þakkar TF3Y Yngva fyrir að gefa sér tíma 
til að deila með okkur af reynslu sinni! Á 
myndinni má sjá Yngva sýna 
vefþjónustuhluta LotW. 

 22. september 2008  

Nýr vefur fer í loftið 

Á næstu dögum mun vefur félagsins, 
http://www.ira.is/ taka á sig nýja mynd. 
Hugsanlega geta nú þegar einhverjir séð 
hann. Ekki einungis mun vefurinn fá nýtt 

útlit heldur byggir hann á nýrri nálgun: 
Hann er gagnvirkur, þ.e. félagsmenn ekki 
bara lesið hann heldur einnig bætt við og 
breytt! 

Flestir þekkja alfræðiorðabókina á netinu 
Wikipedia. Sá vefur byggir á því að hver 
sem hefur áhuga getur án sérstakrar 
þekkingar eða án sérstaks hugbúnaðar 
bætt við og breytt vefnum. Slíkir vefir 
nefnast Wiki vefir og af því dregur 
Wikipedia nafn sitt. Sömu nálgun hefur 
verið beitt við nýja vef félagsins, hann 
byggir á Wiki kerfi. Það þýðir að allir 
félagsmenn sem kæra sig um það geta 
tekið þátt í að betrumbæta vefinn. Þannig 
geta áhugasamir séð um að viðhalda og 
bæta við síðum um viðurkenningar, 

námsefni, tækjabúnað og hvaðeina án 
þess að þurfa að fara í gegnum 
vefumsjónarmann. Menn bara ýta á “Edit” 
(breyta) hnappinn á vefnum og 
betrumbæta eins og þeir væru að vinna í 
ritvinnslu. Stjórn bindur miklar vonir við 
að félagsmenn verði duglegir að taka þátt 
í að gera vef félagsins gagnlegan 
amatörum og öðrum. Allir sem áhuga 
hafa á að taka þátt í að viðhalda og byggja 
upp vefinn geta gefið sig fram við 
stjórnarmenn. 

Vefurinn verður eins og áður 
aðgengilegur í gegnum vefslóðina 
http://www.ira.is/ 

Samhliða því að nýr vefur er tekinn í 
gagnið kynnir stjórn nýjan umræðu-
vettvang á Netinu fyrir félagsmenn: 
Spjallkerfi á vefnum. Þetta spjallkerfi 
komast menn í með því að fara á 
http://spjall.ira.is/ 

Þarna er á ferðinni umræðukerfi 
sambærilegt því sem mörg 
áhugamannafélög nýta sér. Spjallkerfi 
eins og þetta býður upp á ýmsa möguleika 
umfram póstlistann okkar 
irapostur@yahoogroups.com. Þar má sem 
dæmi nefna möguleikan á að senda ekki 
bara inn texta heldur einnig myndir og 
jafnvel myndbönd. Á spjallkerfinu er búið 
að stofna nokkra flokka. Þar má sem 
dæmi nefna flokkinn Föndurhornið þar 
sem hægt er að ræða um hvaðeina sem 
félagsmenn eru að smíða eða búa til. 
Annar flokkur sem áreiðanlega á eftir að 
koma sér vel fyrir marga er flokkurinn 
“Til sölu - óskast keypt”. Allir 
félagsmenn í ÍRA geta sótt um og fengið 
að ganga að spjallkerfinu. Það er gert á 
spjallsíðunni sjálfri með því að smella á 
“Register” hlekkinn ofarlega á hægri 
kannt spjallsíðunnar. 

Það tekur einhverja daga fyrir Netið að 
taka eftir því að vefurinn okkar hefur 
verið fluttur til og breytt. Breytingarnar 
eru því að koma í ljós á næstu dögum en 
ættu að vera komnar fram hjá öllum á 
næsta fimmtudagskvöld. Ég skora þó á 
menn að heimsækja http://www.ira.is/ 
reglulega næstu daga til að athuga hvort 
þeir sjá einhverja breytingu. 

Gamli vefurinn verður en aðgengilegur 
fyrst um sinn enda ekki búið að færa allt 
af því góða efni sem þar er að finna yfir á 
þann nýja. Hægt verður að komast í gamla 
vefinn á slóðinni http://gamli.ira.is/ Sá 
vefur var hýstur hjá Internetþjónustunni 
Hringiðunni undanfarin rúm 8 ár, félaginu 
endurgjaldslaust. Það er ekki amalegur 

styrkur fyrir okkar félag! Við kunnum 
Hringiðunni hinar bestu þakkir fyrir! Nýji 
vefurinn gerir töluvert meiri kröfur til 
hýsingarinnar og nettengingar en sá 
gamli. Nánast má segja að hann þurfi sér 
tölvu fyrir sig. Félagið er því lánsamt að 
hafa fengið að hýsa nýjan vef og 
spjallkerfi á búnaði og nettengingu sem 
Benedikt Sveinsson TF3BNT útvegar. 

Ég vona að félagsmenn taki þessum 
breytingum fagnandi. Ég er viss um að 
þær eiga eftir að verða félaginu lyftistöng. 
Ég bið einnig menn að sýna því skilning 
að ekki er allt fullkomið í fyrstu og vera 
jafnframt ófeimna að benda á það sem 
betur má fara. Ég vona einnig að 
félagsmenn taki nýja spjallkerfinu vel. 
Það er ekki ætlunin að leggja póstlistann 
okkar irapostur niður, sérstaklega ekki 
fyrst um sinn. 

F.h. stjórnar 
73 de TF3HRafnkell  

 18. september 2008  

Vetrarstarf að hefjast 

Nú er vetrarstarf ÍRA óðum að taka á sig 
mynd. 

Strax í næstu viku, fimmtudagskvöldið 
þann 25. september ætlar TF3Y Yngvi 
að halda erindi um staðfestingar á 
samböndum með stafrænum hætti, með 
aðstoð Logbook of the World. Þetta er 
það nýjasta í QSL málum og allir 
amatörar ættu að þekkja. 

Fleira spennandi er á döfunni á næstunni á 
vegum félagsins. Þar má nefna amatör-
bíó, kynningu á nýjum vef (og veflægum 
samskiptakerfum), fræðsluerindi og fleira 
og fleira. Þetta mun skýrast fljótlega. 

Stjórn mun einnig á næstunni kynna nýjan 
vef félagsins sem hýstur verður í 
gagnvirku wiki kerfi ásamt því að kynna 
nýtt vefspjall. Þessu gætu fylgt einhverjar 
truflanir á vef félagsins á næstu dögum. 

Allir að taka frá fimmtudagskvöldið 25. 
september næstkomandi! 

 6. september 2008  

Spjallborð 

Rétt er að benda áhugasömum á 
spjallborð (e. bulletin board) sem verið er 
að setja upp fyrir félagið til umræðna um 
allt sem tengist amatörradíói. 

Nú undanfarin ár hefur félagið haft til 
afnota póstlista hýstann hjá Yahoo 
Groups sem heitir irapostur. Ekki er 
ætlunin að hætta með hann heldur er þetta 
spjallborð fyrst og fremst viðbót fyrst um 
sinn. Reynslan verður svo að skera úr um 
hvernig framhaldið verður. 

Spjallborðið hefur m.a. þann kost að þar 
helst samhengi umræðna betur en oft 
gerist í tölvupósti, svonefndir 
umræðuþræðir. Einnig er auðvelt að setja 
inn ítarefni s.s. myndir, teikningar og 
annað. 

Slóðin er http://spjall.ira.is 

TF útileikarnir 2008 

Kristinn Andersen, TF3KX 

Útileikarnir hafa verið árviss viðburður 
um verzlunarmannahelgina, allt frá árinu 
1979. Í útileikunum hafa íslenzkir radíó-
amatörar radíósambönd hver við annan, 
oft á ferð um landið þessa mestu ferða-
helgi ársins. Þótt líta megi á útileikana 
sem keppni, með stigagjöf og viðurkenn-
ingum, þá er markmið þeirra ekki síður að 
örva amatöra til að vera í loftinu og hafa 
sambönd víðs vegar um landið, prófa 
loftnet og radíóskilyrði milli landshluta, 
æfa sig í uppsetningu stöðva „úti í 
mörkinni“ og umfram allt hafa gaman af. 

Þetta var annað skiptið sem við Billi, 
TF5B, tókum að okkur að fara yfir 
niðurstöður TF-útileikanna og útbúa 
viðurkenningar. Jafnframt nutum við 
aðstoðar Óskars TF3DC, Bjarna TF3GB 
og Guðmundar TF3SG við að stemma af 
stigagjöfina og stjórn ÍRA annaðist 
útsendingu viðurkenningarskjala til 
þátttakenda. 

Þátttaka í útileikunum 

Útileikarnir í ár fóru fram 
verzlunarmannahelgina 2-4. ágúst. Að 
þessu sinni skráðu sig til þátttöku 15 
amatörar með því að skila inn 
radíódagbókum, en árið áður voru þeir 20. 
Á hinn bóginn komu fyrir í 
radíódagbókum helgarinnar nokkru fleiri 
kallmerki að þessu sinni, þ.e. samtals 32, 
en í fyrra voru skráð kallmerki 30. Veittur 
var frestur til 1. október til að skila inn 
afritum af radíódagbókum, eins og tekið 
er fram í reglum útileikanna, og tilkynnt 
var að veittar yrðu viðurkenningar til allra 
sem gerðu slíkt. 

Þátttakendurnir 15 
starfræktu stöðvar 
sínar úr kallsvæðum 1 (sex þátttakendur), 
2 (tveir þátttakendur), 3 (þrír 
þátttakendur), 5 (einn þátttakandi), 8 
(tveir þátttakendur) og 9 (einn 
þátttakandi). Sumir fóru milli kallsvæða 
yfir helgina og gáfu þannig sjálfum sér og 
öðrum viðbótarmargfaldara í 
stigagjöfinni. Þá starfrækti einn amatör 
stöð sína úr kallsvæði 0, en hann skráði 
sig ekki til þátttöku með radíódagbók. 
Þannig voru öll kallsvæðin virk nema TF4 
(Vestfirðir), TF6 (austurland) og TF7 
(Vestmannaeyjar), sem er það sama og 
var í fyrra. Loks má ekki gleyma að tveir 
Íslendingar búsettir erlendis tóku þátt nú, 
en þeir tóku einnig þátt í fyrra. 

Nær öll sambönd útileikanna fóru fram á 
SSB. Sjálfur hafði ég þó eitt samband á 
CW, þar sem mér tókst auðveldlega að ná 
sambandi á lágu afli, með 5 W, þegar sýnt 
var að SSB sendingar dugðu ekki til. 
Ekkert kemur í stað mors-fjarskipta þegar 
einfaldleiki og erfið skilyrði eru annars 
vegar og full ástæða er til að endurvekja 
áhuga og kennslu í mors-fjarskiptum 
hérlendis, sem virðast alls ekki á 
undanhaldi meðal radíóamatöra. 

Stigagjöfin 

Eins og áður komu upp atriði við stigagjöf 
sem skera varð úr um. Í nokkrum tilvikum 
komu fyrir kallmerki í radíódagbókum, 
sem ólíklegt mátti telja að hefðu verið í 
loftinu þessa helgi eða í því kallsvæði sem 
þau voru skráð í. Ákveðið var að gera að 
öllu jöfnu ekki athugasemdir við slíkt, 

heldur treysta þeim sem skráðu 
samböndin. Aðeins yrðu þessi sambönd 
sannreynd með því að ræða við handhafa 
þessara vafakallmerkja, ef ljóst væri að 
þau gætu breytt röð þátttakenda í stigum. 
Svo fór að ekki reyndi á þetta. Hins vegar 
var ákveðið að sambönd við kallmerki 
sem ekki hafa verið gefin út af PFS, og 
eru því ekki til, skyldu gerð ógild. 

Nokkuð breytilegt var hvernig menn gáfu 
kallmerki sín á ferðalögum. Ef t.d. 
TF3XX var á ferð á suðurlandi mátti 
heyra kallmerkið TF3XX/1, TF3XX/M, 
TF3XX/P eða einhverja samsetningu, t.d. 
TF3XX/M/1. Gott væri að skerpt væri á 
hvernig réttast sé að kallmerki séu notuð á 
ferð um landið. 

Hvað er burðarstöð? 

Í reglum útileikanna segir að gefa skuli 
margfaldarann M3 = 10 „...fyrir 
ER-stöðvar sem bornar voru með aflgjafa 
meira en eins kílómetra leið á 
áfangastað“. Einn amatör gerði grein 
fyrir að hann hefði borið stöð sína meira 
eins kílómetra leið með aflgjafa, og 
reyndar loftneti og öllum búnaði sem til 
þurfti, en málið væri flóknara. Í einu 
tilviki hafði hann borið þennan búnað í 
hring, þannig að lokastaður var sá sami og 
upphafsstaður. Í öðru tilviki hafði hann 
borið búnaðinn í e.k. hálfhring, þannig að 
fjarlægðin milli upphafsstaðar og 
lokastaðar var aðeins um 0,5 km, en 
gönguvegalengdin var engu að síður yfir 1 
km. Ráðgjöfum okkar um stigagjöf (3DC, 
3GB og 3SG) var falið að úrskurða í 
þessu máli og varð niðurstaða þeirra að 
líta skyldi svo á að þetta uppfyllti skilyrði 
fyrir M3=10. Bæði væri þetta orðrétt 
túlkun á reglum útileikanna og jafnframt 
gæti verið óréttlátt að gefa mönnum ekki 
þennan aukamargfaldara ef leið þeirra 

lægi t.d. í hlykkjum yfir torfær svæði eða í 
fjallgöngum. 

Framangreind niðurstaða var fengin áður 
en greint var frá hver hér hefði átt í hlut, 
en þegar túlkun reglnanna lá fyrir lét ég 
uppi að hér hefði ég sjálfur verið á ferð. 
Bæði vildi ég reyna á reglurnar að þessu 
leyti, en jafnframt lagði ég upp í 
hringferðina frá sumarbústað og gat 
þannig sett upp stöðina við bústaðinn, 
nærri fjölskyldu og vinum sem voru á ferð 
með mér. Þess má geta að aflgjafinn var 
lítil rafhlaða sem dugði til að knýja 5W 
afl út úr Elecraft K2 sendiviðtækinu 
meðan stöðin var starfrækt þar. Loftnetið 
var hálfbylgju-dípóll sem lyft var í miðju 
með léttri fíberstöng, sem einnig var borin 
á áfangastað. 

Flestum stigum samtals náði Georg 
Magnússon, TF2LL, sem starfrækti stöð 
sína úr kallsvæðum 2 og 9, og var 
lokaárangur hans 1.267.200 stig. Fyrir 
hvert samband fékk hann 20 punkta og 
með 1.200 punkta hafði hann því samtals 
60 sambönd. 

Eins og í fyrra var ákveðið að veita 
sérstakan viðurkenningarskjöld til þess 
sem hlyti flest stig, þrír stigahæstu 
þátttakendur í flokki ER- og RA-stöðva 
fengju verðlaunaskjal þar sem árangur 
þeirra kæmi fram, en allir þátttakendur 
fengju að auki viðurkenningarskjal fyrir 
þátttökuna. 

Fimmtudagskvöldið 13. nóvember sl. 
flutti undirritaður kynningu á framkvæmd 
og niðurstöðum útileikanna í félagsheimili 
ÍRA. Georg, TF2LL, var fjarri þar sem 
hann var við vinnu suður í Indlandshafi, 
en Ársæll, TF3AO, tók við viðurkenn-
ingarskildinum fyrir hans hönd. Aðrar 
viðurkenningar voru afhentar stjórn ÍRA, 
sem annaðist póstsendingar þeirra til 
þátttakenda. 

Niðurstöður TF útileikanna 
 

MF/HF-flokkur 

Kallmerki Punktar M1 M2 M3 Heildarstig Kallsvæði Flokkur, sæti 

TF2LL 1,200 22 6 8 1,267,200 TF2, TF9 ER, 1. sæti 

TF3KX 860 18 7 9,3 1,013,040 TF1, TF3, TF8 ER, 2. sæti 

TF3IK 800 18 7 8 806,400 TF5 ER, 3. sæti 

TF1KW 510 15 6 8 367,200 TF1 ER 

TF3Y 520 14 6 5 218,400 TF3 RA, 1. sæti 

OZ3CC 464 11 5 5 127,600 RA, 2. sæti 

TF3DX 420 11 5 5 115,500 TF3 RA, 3. sæti 

TF1EIN 320 12 5 5 96,000   TF1 RA 

TF3GL 200 7 5 8 56,000 TF1 ER 

TF3OT 180 8 4 8 46,080 TF1 ER 

LA0BX 300 7 4 5 42,000 RA 

TF1JA 140 5 4 5 14,000 TF1 RA 

TF3SM 160 5 3 5 12,000 TF3 RA 

TF8VET 50 3 3 5 2,250 TF8 RA 

 

VHF/UHF-flokkur 

Kallmerki Punktar M1 M2 M3 Heildarstig Kallsvæði Flokkur, sæti 

TF3IK 40 2 1 8 640 TF5 ER, 1. sæti 

 

Skýringar með stigagjöf 

Ástæðan fyrir margfaldaranum M3=9,3 
hjá TF3KX var sú að hluta útileikanna var 
stöðin starfrækt sem „stöð borin með 
aflgjafa a.m.k. 1 km á áfangastað“ og 
þetta varð því niðurstaðan. 

Einn þátttakandi sendi inn upplýsingar um 
sambönd á 2 m og því teljast þau til 
sambanda í VHF/UHF flokki: 

Þessi sambönd fóru fram við amatöra sem 
skiluðu ekki inn radíódagbókum fyrir 
útileikana í ár og því eru ekki skráðir fleiri 
þátttakendur í þessum flokki. 

Til umhugsunar fyrir næstu TF útileika 

Að loknum síðustu útileikum voru viðruð 
nokkur atriði til umhugsunar, hér í CQ 
TF, varðandi útileikana. Til upprifjunar 
var þar nefnt að ekki eru gefin aukastig 
eða margfaldarar fyrir notkun fleiri banda, 
munur á stigagjöf fyrir burðarstöðvar og 
aðrar ER-stöðvar (M3) er tiltölulega lítill 
og ekkert er gert sérstaklega til að hvetja 
til notkunar mismunandi mótunaraðferða 
(CW, PSK, FM,...), lágs afls (QRP), 
heimasmíðaðra tækja, o.s.frv. 

Þá þótti sumum reglur og samskiptaform 
útileikanna þungt. Sjálfur hafði ég 
samband við nokkra amatöra sem í 
upphafi sambands sögðust ekki hafa 

hugsað sér að taka þátt í útileikunum, 
höfðu ekki reglurnar við hendina og 
þurftu nokkra leiðsögn eða upprifjun við 
að ljúka samböndum þannig að þau gæfu 
fullt hús stiga.  

Loks mætti skoða hvort ekki væri 
hentugra að miða sendiafl við útgangsafl 
fremur en inngangsafl, sem mælt er fyrir 
um í reglunum, þar sem mælibúnaður 
flestra senda núorðið miðast við hið 
fyrrnefnda. 

Ég þakka Billa, TF5B, samstarfið, ásamt 
öðrum sem komu að úrvinnslu útileikanna 
2008, um leið og við þökkum frábæra 
þátttöku og hvetjum til jafnvel enn betri 
þátttöku í TF útileikunum 2009. 

TF kallsvæðakortið, sem m.a. ræður stigagjöf í útileikum 

Amatörkynning á jeppasýningu 
Ferðaklúbbsins 4x4 

Snorri Ingimarsson, TF3IK 

Helgina 10.–12. október 2008 hélt Ferða-
klúbburinn 4x4 jeppasýningu í Fífunni í 
Kópavogi.  

Sífellt fleiri jeppaferðamenn afla sér 
amatörréttinda – líklega eru nú yfir 30 
amatörar í F4x4. Stór ástæða fyrir þessari 
aukningu eru áhyggjur jeppaferðamanna 
af stöðu neyðarfjarskipta á landinu. Svo 
höfum við sem komnir erum „í loftið“ á 
jeppaferðum okkar uppgötvað hvað 
radíófjarskipti eru skemmtilegt sport og 
það hefur smitað út frá sér. 

Tilvalið þótti að kynna amatörradío á 
sýningunni og það lá beint við að koma 

okkur fyrir í bás 
Fjarskiptanefndar. 
Nokkrir áhugasamir 
amatörar gáfu sig fram til aðstoðar: Bragi 
TF3BR, Dagur TF3DB, Einar TF3EK, 
Freyr TF3VF, Halldór TF3DOR, Hjörtur 
TF3HO og Snorri TF3IK. 

Við bjuggum svo um hnútana að básinn 
var staðsettur við neyðarútgang þannig að 
auðvelt væri að koma loftnetalögnum út 
úr húsinu. 

Úti fyrir settum við upp  „V á hvolfi“ 
(MFJ-1778 G5RV all band HF antenna) 
sem var haldið uppi af 2 m langri snúru 

Bragi TF3BR Snorri TF3IK Vilhjálmur Freyr TF3VF, Hjörtur TF3HO við bás 
fjarskiptanefndar á stórsýningu Ferðaklúbbsins 4x4 í Fífunni. 

sem var fest í þakbrúnina í um 10 m hæð. 
Við strekktum svo hliðarnar út frá húsinu 
og framlengdum með snúrum þannig að 
endarnir voru í um 2m hæð frá jörðu. 
Þannig áttum við að ná ágætis loftneti. 

Inni höfðum við ICOM IC-7000 stöð og 
aðhæfi af gerðinni LDG AT-7000. Til að 
gera þetta aðgengilegra og áhugaverðara 
fyrir gesti settum við upp stóran skjá sem 
sýndi skjáinn á IC-7000 stöðinni. 

 
Unnið að uppsetningu á básnum. Margir 
amatörar í röðum 4x4 komu að málum. 

Þetta kom mjög vel út og við náðum 
fjölmörgum samböndum á 3,633 Mhz 
innanlands. Á sunnudeginum náði Bragi 
TF3BR svo sambandi við IQ4AX (Ítalía) 
á 14,240 Mhz. Við höfðum líka 
innbyggða RTTY afkóðarann í stöðinni 
oft á og náðum að sjá RTTY samskipti 
víða að. RTTY vakti mikla athygli gesta 
og ekki laust við að áhugablik kviknaði 
hjá mörgum, enda opna stafræn samskipti 
á HF mikla möguleika fyrir jeppaferða-
menn í öryggisfjarskiptum, að minnsta 
kosti fyrir þá sem eru með tölvu í bílnum. 

Þeir sem leggja á sig að læra mors þurfa 
reyndar ekki að taka með sér tölvu til að 
ná örugglega alltaf sambandi við byggð. 
Við settum líka upp stöð með „dummy 
load“ og morse lykil til að leyfa fólki að 
finna og heyra morsið. Það vakti mikla 
athygli, sértaklega hjá yngsta fólkinu sem 
flest vissi ekki fyrir að morse væri til. 

 
Vilhjálmur Freyr TF3VF, Hjörtur 
TF3HO, Snorri TF3IK og Bragi TF3BR. 

Við settum líka upp tvö VHF-loftnet á 
þakbrúnina, Tram 1600 fyrir IC-7000 
stöðina og Shakespeare HS-2774-1 sem er 
136-174Mhz breiðbandsloftnet með 
Yaesu FT8800 VHF-stöð. 

Að sjálfsögðu vorum við líka með 
kynningarspjald um Í.R.A. 

 
Loftnetakosturinn var G5RV frá MFJ í 10 
m hæð, svo og tvö VHF-net. 

Fram kom að margir jeppaferðamenn hafa 
hug á að reyna sig við amatörréttindin. Nú 
er bara að fylgja þessu eftir og sjá hvort 
þeir skila sér á námskeið. Alls komu um 
4.000 manns á sýninguna og nokkrir 
amatörar heilsuðu uppá okkur. Þeir sem 
við náðum að skrá niður eru: Stefán 
TF3SA, Bjarki TF3BJV, Georg TF3MSN, 
Einar TF3EHJ, Jón TF3WJ, Siggi TF3WS 
og Ásgeir TF3AI. 

Myndirnar tala sínu máli og listi yfir 
skráð sambönd fylgir líka með. 

Sendiafl: 100 W  

Loftnet: V á hvolfi  

Locator: Fífan  

Mótun: LSB  

      Sent Móttekið 

        RST   QTH RST 
10-Oct 19:30 3,633 TF3HO   TF1JI Eyjafjöll 59 
10-Oct 19:40 3,633 TF3HO   TF8SM Garður 59+10 

10-Oct 21:00 3,633 TF3IK   TF3MSN Rvk   

10-Oct 22:00 3,633 TF3IK   TF3GC Garðabær 59+40 

11-Oct 11:00 3,633 TF3IK   TF3ARI Rvk   

11-Oct 11:10 3,633 TF3IK   TF3XON Rvk 58 

11-Oct 11:11 3,633 TF3IK   TF1PB Vogar   

11-Oct 11:24 3,633 TF3IK   TF3GB Rvk 59+30 

11-Oct 11:28 3,633 TF3IK   TF3GC Garðabær   

11-Oct 11:32 3,636 TF3IK   TF3EK Rvk   

11-Oct 12:55 3,633 TF3IK   TF1EIN Hveragerði 59 

11-Oct 13:23 3,633 TF3IK   TF3DB Rvk 59+30 

11-Oct 13:26 3,633 TF3IK   TF3ARI Rvk 59+25 

11-Oct 14:53 3,633 TF3HO   TF2WIN Borgarfjörður   

11-Oct 15:09 3,633 TF3HO   TF3ARI Rvk 59 

11-Oct 16:05 3,633 TF3IK   TF3MSN Hlöðufell 59 

11-Oct 16:06 3,633 TF3HO   TF1JI Eyjafjöll 59 

11-Oct 16:11 3,633 TF3IK   TF3EK Miðfell 59 

11-Oct 16:16 3,633 TF3HO   TF3EK Lundarreykjadalur 59 

11-Oct 16:57 3,633 TF3HO   TF3EK Lundarreykjadalur 53 

11-Oct 17:33 3,633 TF3HO   TF3IGN Mosfellsbær 59 

11-Oct 17:40 3,633 TF3BR   TF1JI Eyjafjöll 59+10 

12-Oct 13:42 3,633 TF3IK   TF3EK Rvk   

12-Oct 18:00 14,240 TF3BR 59 IQ4AX Norður Ítalía 59 
 

Skráð sambönd frá Fífunni á jeppasýningu 4x4 í október 2008. 

Einfaldur og ódýr fótrofi 

Georg Magnússon, TF2LL 

Einhvern tímann var ég í hugleiðingum að 
kaupa fótrofa við stöðina hjá mér. Mér 
fannst fótrofar heldur dýrir í búðum og 
útbjó því einn slíkan úr gamalli tölvu- 
mús sem var búin að þjóna sínum tilgangi. 

Efnið sem þarf er: 

 Tölvumús. 
 Tvær ca 8 mm krossviðsplötur eða 

annað heppilegt efni, rúmlega lengd og 
breidd músarinnar. 

 Lítil löm og skrúfur eða boltar til þess 
að festa lömina. Það má líka nota leður 
eða gúmmí fyrir löm. 

 Gormur eða eitthvað fjaðrandi efni. 
 Filt eða gúmmíbútar. 

Opna músina og losa eirþynnuna frá 
báðum microrofunum. 

Aftengja snúruna og lóða inn á micro-
rofana. Hægt er að hreinsa eirþynnuna af 
prentplötunni þar sem snúran lóðast inn á 
hana og lóða tengingar þaðan inn á 
rofana. Gott er að samtengja rofana 
þannig að þeir vinni sem einn. 

Í músasnúrunni eru oft nokkrir mjög 
grannir leiðar. Gott er að samtengja þá 
svo að þeir verði eins og tveir þættir og 

þægilegra að lóða í 
tengið fyrir stöðina. 

Stærðina á krossviðsplötunum og eða 
plötum úr öðru hæfilegu efni velur maður 
bara út frá stærðinni á músinni. 

Ágætt er að ákveða lengd platnanna út frá 
lengd músarinnar. Það er hægt að leggja 
reglustiku ofan á músina og meta þann 
halla sem maður vill hafa á fótstiginu. 

Músina er hægt festa með skrúfu neðan 
frá og eða líma á botnplötuna. Gott er að 
setja filttappa og eða gúmmí tappa neðan 
á botnplötuna þannig að hún verði stöm á 
gólfinu. ( fer að vísu eftir gólfefninu ) 

Gorm eða annað fjaðrandi efni er æskilegt 
að setja í kverkina fyrir framan músina til 
þess að létta á rofunum. 

Þá er einnig gott að setja filt eða gúmmí 
undir fótplötuna sem stoppara til þess að 
fótstigið verði ekki og þungt á rofana. 

Músasnúrurnar eru oft skermaðar en gott 
er að smeygja ferrithólk á hana áður en 
tengið fyrir stöðina er lóðað á. 

Gamlar tölvumýs og snúrur með 
ferrithólkum má oft nálgast í “Góða  
Hirðinum” fyrir lítið. 

DXCC-staða íslenskra amatöra 

Óskar Sverrisson, TF3DC 

Yngvi, TF3Y reyndist sannspár í CQ-TF 
fyrir ári um að áhugi manna á að fá DX-
inn vottaðann af ARRL er vaxandi. 
Nokkrir hafa uppfært og ný kallmerki 
bæst í hópinn.  

Þetta má sjá í meðfylgjandi töflu sem 
unnin er úr skráningu ARRL sem birtist 
nú eftir áramótin. Ingi heitinn Sveinsson, 
TF3SV, trónir á toppnum sem fyrr með 
349 staðfest lönd. 

Til samanburðar má nefna að lönd sem nú 
er að finna á DXCC-landalista ARRL eru 
338.  

Athugið að í töflunni er um að ræða þá 
stöðu sem ARRL hefur vottað. Síðan geta 
viðkomandi verið með fleiri lönd staðfest 
án þess að hafa sent inn kort eða sótt um 
rafræna vottun.  

Heimild: arrl.org/awards/dxcc. 9. janúar 
2009. 

 

 TF3SV TF3Y TF3DC TF4M TF5B TF3IM TF8GX TF2JB TF2WLC 

Mixed 349 309 249 246 233 226 206 144 106 

SSB     233  199   

CW  234 199 136      

Ferð á fund CCF/OHDXF 
á Eystrasaltsferju 

Yngvi Harðarson, TF3Y 

Hugmyndin 

Það var á nýjársdag að það fæddist sú 
hugmynd að fara á sameiginlega ráðstefnu 
finnska keppnisklúbbsins og DX 
samtakanna (CCF/OHDXF) sem halda 
átti í ferju á Eystrasalti dagana 16/1-17/1. 
Kveikjan var tölvupóstur sem barst 
nokkrum íslenskum radíóamatörum frá 
Finnunum, þar á meðal okkur Þorvaldi 
TF4M. Sama hugsun hafði skotið niður í 
kollinum á okkur báðum, þannig að þegar 
við fórum að ræða saman varð neistinn að 
báli og ákveðið var að smella sér á 
fundinn. Greinarhöfundur hafði á sínum 
amatörferli aldrei farið á fjölþjóðlega 
ráðstefnu amatöra, hvað þá ráðstefnu um 
keppnir og DX. Það þurfti því ekki mikið 
tiltal. 

Þar sem ekki var beint flug til Helsinki á 
þessum árstíma og flugtímar erfiðir varð 
úr að farið var út síðdegis 15/1 og 
heimkoma að kvöldi 19/1. Það þýddi 
einnig að við höfðum eiginlega tvo heila 
daga til ráðstöfunar í Helsinki eftir 
ráðstefnuna. 

Ferðin 

Við vorum mættir í Flugstöð Leifs 
Eiríkssonar um kl. 12:30 þann 15/1 
vopnaðir handfarangri einum saman. Við 
innrituðum okkur sjálfir til flugs með 
rafrænum hætti og vorum síðan 
skyndilega mættir í brottfararsal. Það var 
fátt um fólk og öryggisvörðurinn sem 
kannaði farangur okkar upplýsti um að 

hér væri um áhrif 
“kreppunnar” að ræða. Þar sem allt gekk 
svo hratt fyrir sig höfðum við fremur 
rúman tíma í Leifsstöð. Þegar við höfðum 
náð okkur í brauðsneið og drykki kom 
Þorvaldur auga á gamla kunningja úr 
Ólympískum lyftingum sem voru á leið á 
mót í Kaupmannahöfn. Kapparnir höfðu 
ekki hitt Þorvald í áratugi en heilsuðu 
honum ákaft eins og týndum vini. 

Flugið sjálft gekk snurðulaust og tekur því 
ekki að orðlengja um dvölina á Kastrup 
flugvelli, nema það að við þurftum 
eiginlega að hlaupa út í vélina til Helsinki 
og ég hefði villst ef Þorvaldur hefði ekki 
bent mér á að beygja á réttum stað! Það er 
fullknappt að hafa ekki nema 60 mín. á 
milli fluga í svona framhaldsflugi, jafnvel 
þótt maður hafi tékkað inn alla leið og sé 
bara með handfarangur. 

Komið til Helsinki 

Við lentum í Helsinki rétt fyrir kl. 22 að 
staðartíma, orðnir hálf ferðalúnir, en 
vitneskjan um það að klukkan okkar væri 
eiginlega ekki nema átta hjálpaði nú 
aðeins til. Hvað um það, leigubíll með 
hraði á Holiday Inn Helsinki City West 
þar sem við áttum pöntuð herbergi og 
tékkað inn. Við rétt náðum kvöldmat, 
eldhús hótelveitingastaðarins var að loka. 
Við gerðum ekki meira þann daginn en 
afréðum að fara á bæjarrölt daginn eftir, 
föstudag. Þorvald vantaði myndavél. 
Persónulega átti ég ekki í neinum 

vandræðum með að sofna þótt klukkan 
væri eiginlega ekki nema tíu. 

Bæjarrölt 

Við sáum talsvert af miðbæ Helsinki á 
föstudeginum. Fyrir þá sem ekki hafa 
komið þarna þá er dálítill 
austantjaldsbragur á byggingum, a.m.k. á 
köflum og borgin svona gráleit að 
vetrarlagi. Myndavélamálin voru afgreidd 
tiltölulega snurðulaust og Þorvaldur 
eignaðist forláta Nikon myndavél, 
eðalgrip. 

Um borð í M/S Gabriella 

Við vorum mættir niður á höfn um kl. 
15:30 á föstudeginum. Skv. dagskrá var 
“tékk-inn” frá 15:30-16:45 að staðartíma. 
Það tók okkur smá tíma að átta okkur á 
hvar við áttum að gera vart við okkur en 
það tókst í þriðju tilraun. Það hefði líklega 
verið flott að fara bara út á mitt gólf í 
mótttökunni og snúa sér í hring. Hvað um 
það við vorum hólpnir og fengum 
úthlutað þröngum klefa með kojum á 
sjötta þilfari. Það var um kl. 17:30 að 
maður varð var við smá hreyfingu á 
skipinu, M/S Gabriella. Segja má að þetta 
hafi verið eina hreyfingin sem mátti finna 
alla ferðina en skipið er risavaxið, 171m á 
lengd, káetur á 11 þilförum og tekur 2400 
farþega og 400 bíla. 

 
Um borð í ferjunni (TF4M og TF3Y lengst 
til vinstri á myndinni) 

Fyrsti fundur 16/1 

Um kl. 18 var boðið til móttöku í léttar 
veitingar, svona hentugt til fyrsta fundar 
við félagana. Síðan hófst ráðstefnan.  

Fyrstur á mælendaskrá var Mats 
SM6LRR sem er búsettur í Moskvu og 
hefur verið það í nokkur ár. Mats var 
óvirkur í um tuttugu ár en varð virkur 
aftur árið 2005. Hann hefur ekki enn 
fengið amatörleyfi fyrir eigin stöð en er 
virkur frá klúbbstöðinni RK3AWL sem 
notar stundum kallmerkið RL3A í 
keppnum. Mats lýsti aðstöðu klúbbsins og 
loftnetum. Á hærri HF böndunum notar 
stöðin mestmegnis Quad loftnet en á lágu 
böndunum vírloftnet, s.s. “sloper”. Í 
viðtöku eru nokkur Beverage loftnet til 
reiðu. Mats hefur staðið sig vel í síðustu 
tveimur SAC SSB keppni, var í fyrsta sæti 
árið 2007 og öðru sæti á eftir Tonno 
ES5TV í fyrra. 

Á eftir Mats talaði Marko, Finni sem 
búsettur er vestanhafs í starfi hjá Nokia. 
Marko er búsettur í Kaliforníu og er með 
kallmerkið N5ZO. Marko hefur ferðast 
víða um heiminn og hefur metnað fyrir 
því að taka þátt í CQ WW keppninni frá 
öllum 40 heimssvæðunum (zones). 
Frásögn Markos var um reynsluna af 
starfrækslu frá svæði 19 þar sem hann tók 
þátt í CQ WW CW í nóvember sl. frá stöð 
RW0CN á grænmetisbúgarði í 
Khabarovsk í SA Asíu undir kallmerki 
klúbbstöðvarinnar RW0CWA. Stöðin er 
líklega ekki nema um 600km frá Sapporo 
eyju í Japan. Einna áhugaverðast í frásögn 
Markos var hversu erfitt er að ná 
sambandi við vestur Evrópu frá þessari 
staðsetningu en af rúmlega 2900 
samböndum voru einungis 12 við 
Bretland og 7 við Frakkland. Þetta er þrátt 
fyrir stór Yagi loftnet á 40-10m. 

Þegar hér var komið við sögu var gert 
stutt hlé. Skipið var komið vel út á 

Eystrasaltið án þess að við yrðum þess 
varir en í reynd er stór hluti siglingarinnar 
meðfram strönd Finnlands. 

Síðasta erindi kvöldsins var innlegg 
Marttis OH2BH sem bar yfirskriftina 
Vinningsformúla CU2X. Í erindi Marttis 
kom fram að hópur Finna hefur reist 
keppnisstöðina CU2X nærri Ribeira 
Grande sem er önnur stærsta borg 
Azoreyja og er nærri norðurströnd Sao 
Miguel eyju. Þar sem stöðin er aðgengileg 
fyrir neyðarþjónustu fékkst leyfi til að 
reisa loftnetsmöstur nærri hafinu en 
vanalegt er. Stöðin er hluti af því sem 
Finnarnir kalla “Arcala Extremes” 
stöðvanet en í því eru sem stendur OH8X, 
CU2X og TC4X. Fyrri hluti framsögu 
Marttis fór raunar í að gera grein fyrir 
hugmyndafræði stöðvanetsins sem gengur 
út á að laða ungt fólk að áhugamálinu, 
m.a. með tengingu tölvutækni, einkum 
sýndarveruleika, internetsins og 
amatörradíós. 

 
Sjakkurinn í gámnum 

Martti lýsti því að stöðin sem hefði unnið 
CQ WW SSB SOAB í Evrópu 2008 og 
orðið í öðru sæti yfir heiminn með yfir 
11m punkta. Þá var um þriðja hæsta 
stigafjölda frá upphafi keppninnar mitt í 
sólblettalægð. Teymið sem að stöðinni 
stendur kom upp stöðinni á tveimur 
vikum en fyrirfram hefði allt verið 
skipulagt í þaula. Loftnetsmöstur, loftnet 

og annar búnaður var sent tilbúið frá 
Finnlandi í 40’ gámi og meira að segja 
loftnetsstög voru forsniðin með 10cm 
nákvæmni. Leggja þurfti sérstaklega 
rafmagn að stöðinni og framkvæmdin í 
öllu flóknari en að koma upp stöð í 
tilbúnu húsnæði. 

Það er tilgangur Finnanna með 
uppbyggingu CU2X að hafa samanburð 
við OH8X keppnisstöðina. Markmiðið er 
að OH8X verði samkeppnisfær við CU2X 
þrátt fyrir slaka landfræðilega legu og til 
þess gefa þeir sér nokkur ár. Þá hafa þeir 
sjálfstætt markmið varðandi frammistöðu 
CU2X en þeir eru þegar langt á undan 
áætlun varðandi það markmið með 
árangrinum í CQ WW SSB í vetur. 

Eftir að síðasta fyrirlestri kvöldsins lauk 
var haldið til kvöldverðar en þar var um 
að ræða afar lystugt hlaðborð. Mikið var 
skrafað og var því haldið áfram fram eftir 
nóttu. Ekki vorum við Þorvaldur í því að 
keppa í vökum þetta skiptið heldur var 
gengið til náða laust eftir miðnætti. Það 
hafði að vísu hvarflað að okkur að 
stökkva augnarblik í land í Álandseyjum 
til að hafa stungið þar niður fæti en 
hættum við það á þessari leið þegar 
heyrðist að stoppið þar yrði um 
fjögurleytið. 

Fundurinn 17/1 

Dagurinn eftir hófst með morgunmat um 
kl. 09 en nú að sænskum tíma. Af 
ferðalöngum mátti sjá að mis snemma 
hafði verið gengið til náða. M/S Gabriella 
lagðist að höfn í Stokkhólmi laust fyrir kl. 
10 og þá bættust í hópinn Svíar sem 
áformuðu að eyða deginum á ráðstefnunni 
um borð en skipið var við landfestar. 

Pileup-keppnin 

Eftir að stutt samsæti með Svíunum hófst 
formleg dagskrá með svokallaðri “pileup” 

keppni en keppnin gengur útá það að 
greina kallmerki úr kallmerkjakös, fyrst á 
morsi en síðan á tali. Um er að ræða 
árvissan viðburð en Kari OH2XX hafði 
útbúið upptökur þar sem hann blandaði 
saman kallmerkjum. Um er að ræða 
einstaklingskeppni sem er til gamans gerð 
og til að hrista upp í og vekja 
mannskapinn. Það kom á óvart hversu 
erfitt þetta er við þessar aðstæður en við 
Þorvaldur getum verið stoltir af 
árangrinum. Í morse hlutanum náðum við 
hvor um sig 19 kallmerkjum en 
vinningshafarnir OH6UM og OH2MM 
náðu 30 hvor. Í tal hlutanum náði 
undirritaður 18 kallmerkjum og var efstur 
ásamt ES5TV og OH1WZ. Hlaut 
undirritaður verðlaun fyrir, forláta 
“Leatherman”. Síðasti viðburðurinn í 
þessum hluta var nýbreytni sem Ranko 
4O3A stóð fyrir. Um var að ræða keppni 
sem fólst í því að muna kallmerki sem 
lesin voru upp í belg og biðu. Ekkert mátti 
skrifa niður fyrr en lestri væri lokið. Við 
Þorvaldur náðum 6 og 5 kallmerkjum en 
þeir efstu OG2M og OH1WZ náðu 14 og 
13. 

Leiðangurinn til Ducie 

Næsti liður var erindi Tonnos ES5TV um 
leiðangurinn á Ducie eyju í Kyrrahafinu á 
síðasta ári en hann var meðal 
leiðangursmanna. Leiðangurinn hefur 
verið talinn afar vel heppnaður en samtals 
náðust í honum 183.503 sambönd sem er 
nýtt met. Fyrra met 168723 sambönd átti 
leiðangurinn D68C árið 2001. Tonno lýsti 
uppbyggingu stöðva leiðangursins, 
einkum staðsetningu og gerð loftneta en 
um 1 km var á milli CW og SSB stöðva. 
Með því tókst að koma í veg fyrir allar 
truflanir á milli stöðva. Meðal 
áhugaverðra viðburða í leiðangrinum voru 
sambönd á 160m lengri leiðina kringum 
hnöttinn við A45XR og stöðvar í Úkraínu 

og Evrópurússlandi þar sem fjarlægðir eru 
um 23-24 þús. km. Loftnetin voru Titanex 
vertíkal loftnet fyrir 160m, 4-square fyrir 
80, 40 og 30m og 2 el Spiderbeam 
vertíkal loftnet á 20-10m. Til viðtöku á 
lágu böndunum voru Beverage loftnet. 

Ný lönd í Karíbahafi 

Næst kom erindi Hans PB2T sem er 
mörgum Íslendingum kunnur eftir 
heimsókn hingað til lands. Hans fjallaði 
um möguleg ný DXCC lönd í hollenska 
Karíbahafi í kjölfar áformaðra pólitískra 
breytinga. Þrjú lönd mynda nú 
konungsríkið Holland, Holland sjálft, 
Hollensku Antilles eyjar og Aruba. Til 
Hollensku Antilles eyja tilheyra Bonaire, 
Curaçao, Sint Maarten, Saba og Sint 
Eustatius.  

Tveir möguleikar eru taldir fyrir hendi 
varðandi áformaðar breytingar. Skv. þeim 
fyrri verður hollensku Antilleseyjum 
sundrað sem heild og Curaçao og Sint 
Maarten fá aukið sjálfstæði en minni 
eyjarnar verða sýslur í Hollandi. Seinni 
möguleikinn er sá að einungis einungis 
Curaçao fái aukið sjálfstæði en hinar 
eyjarnar verði sýslur í Hollandi.  

Skv. samtölum Hans við ARRL gæti fyrri 
möguleikinn þýtt að tvö lönd PJ2 og PJ7 
falli brott af DXCC listanum en í staðinn 
komi til fögur ný lönd, PJ2, PJ7, PJ5 og 
PJ6 saman og PJ4. Seinni möguleikinn 
gæti þýtt að PJ2 falli brott en í staðinn 
komi tvö ný lönd, nýtt PJ2, nýtt PJ4 og 
PJ7 haldist óbreytt. Talið er að umræddar 
breytingar geti í fyrsta lagi átt sér stað í 
janúar 2010. 

Eftir erindi Hans var gert um hálftíma hlé 
þar sem tækifæri gafst til skrafs og 
nauðsynlegra athafna. 

Demantar Norðursins 

Erindi Þorvaldar TF4M, “Demantar 
Norðursins” (Arctic Diamonds) var hið 
fyrsta eftir hlé. Segja má að Þorvaldur 
hafi átt að vera í hlutverki upphitara fyrir 
kynninguna á Arcala Extremes og nýju 
160m og 80m Yagi loftnetunum. Ljóst var 
að áheyrendum var vel kunnugt um 
aðstæður og amatörferil Þorvaldar. 

Kynningin var prýdd fallegum 
ljósmyndum frá Otradal og umhverfi en í 
erindi sínum fór Þorvaldur yfir sérstöðu 
hvað varðar staðsetningu og nálægð við 
norðurljósabeltið. Það virtist koma á óvart 
að Ísland var svo miklu nær 
norðurljósabeltinu og segulskautinu en 
Finnland. Svar Þorvaldar við þessum 
aðstæðum var það að fyrir okkur væri 
nauðsynlegt að nota mikið sendiafl og góð 
loftnet. 

Þorvaldur kynnti lauslega fræðin á bak 
við Rombur og bar saman reiknaðar 
útgeislunarmyndir Rombu og Yagi 
loftneta. Þá sýndi hann yfirlitsmynd yfir 
staðsetningu og stefnur helstu loftneta í 
Otradal bæði fyrir sendingu og viðtöku. Í 
máli hans kom fram að þótt loftnetin væru 
einföld þá væri umtalsverð vinna við gerð 
hvers loftnets og sérstök aðföng. 
Áheyrendur höfðu gaman af að heyra af 
baráttu Þorvaldar við stauraöflun og 
sérstaka kátínu vakti frásögn af því þegar 
hann þurfti að synda eftir staurum sem 
farið var að á haf út. Einnig vöktu athygli 
opnu fæðilínurnar sem Þorvaldur notar í 
miklum mæli í Otradal.  

Í lok erindis síns lýsti Þorvaldur 
framtíðarmöguleikum sem m.a. felast í að 
strengja ofurtóg yfir dalinn og hengja 
neðan í hálfrombu, eina eða fleiri, fyrir 
160m bandið. Þá sýndi hann yfirlitsmynd 
yfir þær Rombur sem eru á teikniborðinu, 
m.a. eina gríðarstóra Rombu, 300m á 
legg, með stefnu á Japan, aðra nokkuð 

stóra með stefnu á Karíbahafið og minni 
Rombu með stefnu á Nýja Sjáland.  

Rúsínan í pylsuendanum kom allra síðast 
en þá spilaði Þorvaldur upptöku af 160m 
sambandi sínu við HL3IUA í suður 
Kóreu. Upptakan af Beverage loftnetinu 
var suðlaus og merki Kóreumannsins jafn 
sterkt, ef ekki sterkara en mónitormerki 
Þorvaldar sjálfs. Eilítill munur á tóni. Það 
sló fyrst þögn á salinn, síðan heyrðist 
kvisað: “this is fake”, “it must be fake”. 
Loks spurði einhver hvort þetta væri ekki 
örugglega upptaka af eiginlegu sambandi? 
Það sem eftir lifði ferðar var sífellt 
einhver að hafa orð á þessari upptöku. Ég 
held að Þorvaldi hafi bara þótt meira 
gaman að því að efasemda gætti um að 
um raunverulegt merki frá Kóreu væri að 
ræða. Áhugasamir lesendur geta fundið 
þessa upptöku á vefsetri Þorvaldar.  

Arcala Extremes 

Eins og fram hefur komið var næsta erindi 
kynning Juha OH8NC á Arcala stöðinni 
og nýju 3 el. Yagi loftneti á 160m. Í 
upphafi kynnti Juha hugmyndafræðina á 
bak við stöðina og tilgang hennar við að 
efla áhuga ungmenna á amatör radíó. 
Liðir í því eru að framkvæma það sem 
margir hafa talið óhugsandi m.a. í 
loftnetamálum, það að byggja upp 
fjarstýrða stöð og notkun sýndarveruleika 
og internets. Það er sýn Arcala manna að 
stór hætta sé á því að áhugamálið deyi út 
innan ca. 20 ára en sú sýn er byggð á 
tölfræðireikningum og mannfjöldaspám. 
Fram kom að Arcalamenn hafa metnað 
fyrir því að dreifa upplýsingum um 
stöðina og þeirri þekkingu og reynslu sem 
verður til við uppbyggingu og starfrækslu 
hennar. Nefna má að við fjarstýringu 
stöðvarinnar er stuðst við sýndarveruleika 
og hefur sérstakt umhverfi verið forritað 
til þessar nota sem kallast RealXtend. 

Arcala stöðin er staðsett í norðurhluta 
Finnlands, um 40km austur af Oulu. 
Stöðin er ekki byggð upp með það í huga 
að margir geti starfrækt stöðina í einu 
heldur sem SO2R. Loftnetin eru á 7 
möstrum en það hæsta er 105m hátt, eitt 
100m, þrjú 60m, og eitt 40m. Á hæsta 
mastrinu eru fjögur 6 el. Yagi loftnet fyrir 
20m og tvö 2 el. Yagi loftnet fyrir 80m. 
Þetta mannvirki var þó ekki í forgrunni 
heldur nýtt 100m hátt mastur sem á eru 3 
el. Yagi fyrir 160m og 5 el. Yagi fyrir 
80m. 80m loftnetið er í 90m hæð en 160m 
loftnetið í 80m hæð. Heildarþyngd 
mannvirkisins er 40 tonn og er mastrið 
hannað og smíðað af fyrirtæki sem 
sérhæfir sig í smíði stálgrindarbrúa. Þegar 
ráðstefnan var haldin var ekki búið að 
prófa þessi loftnet í loftinu en 160m 
loftnetið var notað í CQ WW 160m 
keppninni helgina 24/1-25/1. 

Í erindi Juhas kom fram að ýmis óvænt 
vandamál höfðu sprottið upp við smíði og 
hönnun 160m loftnetsins. Það hafði t.d. 
komið á óvart að mælingar á drifna 
stakinu með loftnetsgreini leiddu í ljós að 
stakið sýndi ávalt rýmdareiginleika en 
aldrei span þegar tíðni var breytt yfir 
bandið. Þetta var leyst með sérstakri spólu 
í fæðipunkti. Ástæðan var talin 
stálgrindarhönnun staksins. Ekki var 
gefinn upp kostnaður við smíði þessa 
tröllvaxna mannvirkis en ljóst er að hann 
er langt umfram það sem viðráðanlegt er 
fyrir flesta jarðarbúa. Varla þarf að 
fjölyrða um það að áhugavert verður að 
fylgjast með þróun mála í Arcala. 

SAC þarfnast úrbóta 

Erindi Juhas var hið síðasta á ráðstefnunni 
ef undan er skilið umræðutími um stöðu 
Skandinavísku keppninnar (SAC). Fram 
kom að mikillar óánægju gætir varðandi 
ýmsa þætti í framkvæmd hennar, m.a. 
úrvinnslu niðurstaðna og útsendingu 

viðurkenningarskjala. Sannast sagna þá 
entust okkur Þorvaldi ekki þolinmæði til 
að hlýða á þá umræðu til enda en hún var 
með félagapólitísku ívafi. 

Skraf og ráðagerðir 

Eftir þetta tók við frjáls tími til skrafs og 
ráðagerða og var gerður góður rómur að 
erindi Þorvaldar. Var það af mörgum talið 
besta erindi ráðstefnunnar. Í heildina má 
segja að erindi Þorvaldar og glæsileg 
kynning hafi hlotið glimrandi góðar 
undirtektir og hálfpartinn stolið senunni 
frá Arcala kynningunni á eftir. 

Í viðræðum við amatöra víða að er ljóst að 
umtalsverð gerjun er varðandi 
keppnisþátttöku og margar stöðvar hyggja 
á framkvæmdir. Þá eru ýmsar 
tækninýjungar áhugaverðar, m.a. þær sem 
Ranko 4O3A hefur staðið fyrir, s.s. 
tölvustýrðir loftnetaskiptar (SACX). 

Hátíðarkvöldverður var framreiddur um 
kl. 20. Óþarft er að lýsa honum á annan 
hátt en þannig að þar hafi allt yfirbragð 
hæft þeim stóra hug sem greina mátti í 
öllum tilbúnaði ráðstefnunnar. Það er ljóst 
að freistandi verður að sækja Finnana 
heim á ný. 

Nýtt DXFC land í logginn 

Um kl. 23 gerði ferjan stutt stopp í 
Álandseyjum. Fjórir okkar, þ.e. við 
Þorvaldur, Hans PB2T og Rich K2WR 
stukkum í land og bættist þar með nýtt 
land í DXFC logginn. Fljótlega eftir það 
var haldið til hvílu. 

Sunnudagurinn 18/1 

Um kl. 9 að morgni að Finnskum tíma á 
sunnudeginum var haldið til 
morgunverðar. Rétt í tæka tíð fyrir 
komuna til Helsinki. Eftir að hafa komið 
okkur fyrir á hótelinu eyddum við 

sunnudeginum á rölti um borgina og 
heimsóttum m.a. steinkirkjuna frægu sem 
Miika OH2BAD þjónaði um árabil sem 
prestur. Um kvöldið buðu Martti OH2BH 
og Juha OH8NC okkur Þorvaldi og Ranko 
4O3A í kvöldverð þar sem margt var 
skrafað og rætt. Fram kom talsverður 
áhugi Juhas á framtaki Þorvaldar í 
Otradal. Ekki kæmi á óvart þótt 
gestkvæmt verði í Otradal á næstu árum. 

Heimsókn 19/1 til OH2BH 

Eins og fram hefur komið höfðum við 
megnið af mánudeginum 19/1 í frjálsan 
tíma. Fyrir ferðina út hafði Martti 
OH2BH boðist til að sýna okkur sitt af 
hverju tagi sem kynni að vekja áhuga 
okkar Þorvaldar. Í fyrstu var ekið um 
Helsinki, þá yfir að höfuðstöðvum Nokia 
og síðan ferð heitið í sumarhús Marttis 
um 50km norður af Helsinki. 

Í sumarhúsinu hefur Martti komið sér upp 
frambærilegri keppnisstöð (SO2R) með 
þremur loftnetsmöstrum sem hvert um sig 
er 48m hátt uppi á hæð. Meðal loftneta er 
að finna 3 el. Yagi á 80m, 3 el. Yagi á 
40m og stærri greiður á efri böndunum. Á 
160m hefur Martti m.a. notað vertíkal.  

 
Yagi-net OH2BH í sumarbústaðnum 

Stöðvarhúsið var einnig afar áhugavert en 
undanfarin ár hefur stöðin verið hýst í 20’ 
gámi. Nú hafði Martti nýlokið smíði á 
sérstöku húsi sem myndi sóma sér vel 

sem sumarhús. Hann er reyndar með 
sérstakt hús til sumardvalar niður við vatn 
þar sem einnig er að finna stöð sem tengja 
má loftnetunum uppi á hæð. 

Eftir skemmtilega heimsókn í sumarhús 
Marttis var haldið heim til hans þar sem 
við hittum Leenu OH2BE eiginkonu hans. 
Þar þáðum við hressingu og skoðuðum 
heimastöð þeirra hjóna. Loftnetin eru tvö 
4 el. SteppIR Yagi loftnet á 30m mastri 
auk víraloftneta og Beverage 
viðtökuloftneta. Fjarskiptatækin eru ekki 
af verri endanum eða FTDX-9000 og 
sendimagnarar af ýmsum gerðum. Stöðin 
er sérlega tæknivædd og nútímaleg. 

 
Heima hjá OH2BH 

Eftir heimsóknina heim til Marttis og 
Leenu var ferðinni heitið út á flugvöll 
með viðkomu á nokkrum stöðum. Martti 
og Leena voru á leiðinni til Azoreyja 
daginn eftir en þar huggðist Martti taka 
þátt í CQ WW 160m keppninni frá 
CU2X. 

Tilhlökkun 

Það er óhætt að segja að ferðin til 
Finnlands og ráðstefna CCF/OHDXF mun 
renna seint úr minni. Þá efldist góður 
kunningsskapur við heimsóknina og ekki 
er laust við tilhlökkun varðandi 
framtíðarsamskipti.  

Fingra-paddla 

Georg Magnússon, TF2LL 

Um daginn sat ég með heyrnartólin að 
hlusta á morse-námskeið úr tölvunni hjá 
mér. Eitthvað var ég að tippla á borðið 
með fingrunum og handfjatla einhverja 
rafmagnsvíra svona rétt í leiðinni. 

Þá mundi ég eftir spjallinu um ferða-
pöddlurnar síðan í fyrra og datt í hug að 
nota prentplötu og tvær fingurbjargir – 
kannski ekki margir af yngri kynslóðinni 
sem þekkja svoleiðis verkfæri! 

Láta prentplötuna liggja á borði og nota 
sem “common”. Lóða granna víra í 
sitthvora fingurbjörgina, smeygja þeim á 
vísifingur og löngutöng. “dot” á vísifingur 
og “dash” á löngutöng. 

Hliðarnar á “dash dot”-fingurbjörgunum 
einangraði ég til þess að hindra að þær 
leiddu saman. Ég prufaði þetta með 
örþunnum rörhólkum og þetta virkar 

ágætlega en sennilega 
er betra að hafa 
annað efni í 
undirlaginu en prentplötu vegna þess að 
húðin er þunn og mjúk.  

Síðan datt mér í hug að setja vír í þriðju 
fingurbjörgina og setja hana á 
þumalfingur og nota sem “common” og 
slá puttunum saman, til skiptis vísi fingri 
á þumalinn og síðan löngutöng á 
þumalinn og það virkar líka ljómandi vel 
en krefst einhverrar æfingar eins og allt 
annað! 

Sennilega eru alvöru fingurbjargir heldur 
þungar, hugsanlega er hægt að fá léttar 
plastbjargir og líma snerturna á þær, 
plaströr og ýmislegt fleira. 

Og þar með var morse-námskeið 
kvöldsins fokið út í veður og vind!

Hollráð gegn sólblettaskorti  

Kristinn Andersen, TF3KX 

Við höfum núna náð því lágmarki sem 
verður í sólblettafjölda á 11 ára fresti, 
með tilheyrandi deyfð í skilyrðum – 
einkum á hærri HF-tíðnunum þar sem 
langdræg fjarskipti eru annars oft 
auðveldust. Sólinni virðist enn ekkert 
liggja á að sýna nýja sólbletti að nokkru 
marki og á meðan heyrast stundum 
uppgjafarraddir í röðum okkar 
radíóamatöra yfir dauflegum skilyrðum. 

Ég fylgist oft á netinu með póstlista 
amatöra um tæki frá Elecraft og þar var í 
vor hughreystandi pistill frá Mike, K8CN, 
sem átti ekki í miklum erfiðleikum að ná 
samböndum við 100 lönd á níu mánuðum 
– með einungis 5 W frá K2 
sendiviðtækinu og einföldum 
dípólsloftnetum. Annar dípóllinn var 
innandyra, en hinn úti við, í rúmlega 15 m 
hæð. Frásögn hans sýnir hvernig unnt er 
að ná slíkum árangri á tímum þegar 
skilyrðin eiga að heita hvað verst, og með 
tiltölulega hóflegri fyrirhöfn. 

Ég sendi Mike póst og bað hann að gefa 
mér innsýn í hvernig hann náði þessum 
árangri. Svarið lét ekki á sér standa og hér 
eru nokkrir punktar frá honum. 

Mors-fjarskipti:  Öll samböndin við 
þessi 100 lönd náðust með 
mors-fjarskiptum, en þegar reynir á 
takmarkað afl í erfiðum skilyrðum eru 
mors-sendingar langtum árangursríkari en 
sendingar á tali. 

Keppnisþátttaka:  Mike tók þátt í CQ 
WW keppninni haustið 2007 og náði í 
henni einni hátt í 50 löndum með 
innanhússdípól, strengdum uppi á 

háalofti. Í 
radíókeppnum 
koma í loftið 
stöðvar í fjölmörgum löndum sem annars 
heyrist sjaldan frá, þessar stöðvar eru oft 
vel búnar loftnetum og þátttakendur í 
keppnum eru oft mjög færir í að greina 
veikustu merki í suðinu. Mike gerði sér 
því far um að sitja fyrir keppnum og taka 
þátt þegar færi gafst. 

Hlustað á skilyrðin:  Með því að hlusta 
reglulega og skrá hvert og hvenær 
opnanirnar voru, þótt ekki væri nema 
stutta stund í hvert sinn, mátti læra 
hvernig skilyrðin breytast og hvenær 
mætti vænta þess að ná samböndum til 
nýrra staða. Mike notaði ekki forrit sem 
eiga að geta sagt fyrir um skilyrðin, en 
byggði upp eigin reynslu með hlustuninni. 

Skipuleggja tímann skynsamlega:  Mike 
taldi sig ekki hafa þurft mikinn tíma til að 
ná árangri sínum, þegar upp var staðið. En 
til þess að geta verið við tækin á 
mismunandi tímum sólarhringsins 
skipulagði hann tímann vel og hliðraði 
öðrum verkefnum og skyldum til eftir því 
sem hann hafði tök á. 

Skipuleggja sambönd með 
upplýsingum frá “DX-cluster”:  
“DX-cluster” voru ekki notuð í rauntíma, 
þ.e. meðan Mike var í loftinu. Hann 
skoðaði hins vegar hverju sinni hvenær 
aðrir amatörar í nágrenni við hann heyrðu 
eða náðu til fjarlægra stöðva og lærði 
þannig hvenær mestu líkurnar yrðu á að 
ná til þeirra sjálfur. 

Fleiri loftnet:  Þótt dípóllinn á háaloftinu 
hafi dugað framan af, var öðrum dípól 
bætt við úti við þegar frá leið. Afar 
gagnlegt getur verið að hafa fleiri loftnet 
og geta skipt á milli þeirra, því 
mismunandi loftnet ná misvel til hinna 
ýmsu átta og heimshluta. 

Staðsetning:  Mike býr í New 
Hampshire, í norð-austurhluta 
Bandaríkjanna, sem hann telur kost í ljósi 
“nálægðar” við Evrópu. 

Reynsla og þolinmæði:  Mike hefur verið 
radíóamatör í meira en 40 ár og býr 
örugglega að þeirri reynslu. Með því að 
hlusta vel má átta sig á hvernig hin stöðin 
vinnur, hvernig hún velur merki úr 
þvögunni, færir sig til í hlustun, o.s.frv. 
Jafnframt þarf góðan skerf af þolinmæði 
til að kalla hvað eftir annað þar til 5 W 
rafhlöðuaflið úr háaloftinu heyrist innan 
um stóru stöðvarnar sem senda kílóvött út 
í staflaðar greiður á loftnetabýlunum. 

Sjálfur hef ég lítið notað litla SW20 
sendiviðtækið mitt undanfarna mánuði og 
talið mér trú um að 2 W megi sín lítils 
meðan skilyrðin eru í sólblettalægð. Í júní 
ákvað ég þó að prófa K2 sendiviðtækið 
mitt með 5 W í IARU-keppninni, þar sem 
ég var í sumarbústað í Skorradal. 
Loftnetið var dípóll, öfugt-V, hæst í u.þ.b. 
5 m yfir jörðu. Með þessu náði ég þó 
samtals 24 löndum með mjög stopulli 
þátttöku, lengst til Argentínu. 

Vonandi sýna þessi dæmi að hægt er að 
ná góðum árangri í loftinu þótt menn segi 
skilyrðin ekki upp á marga fiska og dæmi 
sig þannig sjálfir úr leik. Byrjunin er að 
setja sér markmið, nýta erfiðar aðstæður 
til að skerpa á færninni og árangurinn 
getur komið skemmtilega á óvart. 

Hvað ert þú með mörg  
DXCC-lönd?  

Jónas Bjarnason, TF3JB 

Inngangur 
Áhugasvið radíóamatöra eru mismunandi 
enda áhugamálið fjölbreytt. Flestir hafa 
þó áhuga á fjarskiptum af einhverju tagi. Í 
þeim hópi eru margir sem hafa áhuga 
samböndum utanlands, þ.e. DX-
samböndum. DX QSO kalla allajafna á 
staðfestingu með QSL korti og að liðnum 
nokkrum tíma taka kort frá hinum ýmsu 
þjóðlöndum að safnast upp. Þá fá margir 
áhuga á að byrja að “safna” löndum. 
Aukin virkni viðkomandi ber þessa 
einmitt oft vitni á böndunum, þ.m.t. 
þátttaka í keppnum („contests“) sem er 
fljótvirk leið til að afla nýrra landa í 
safnið. 

Radíóamatörum býðst að sækja um a.m.k. 
3000 viðurkenningarskjöl sem vitna um 
árangur þeirra í fjarskiptum.1 Á meðal 
DX-manna um allan heim nýtur DXCC 
viðurkenningarskjalið þó mestrar 
virðingar og mestra vinsælda. Það er gefið 
út af DX Century Club sem stofnaður var 
á árinu 19372 og er í umsjón ARRL. Allir 

                                                           
1 Heimild: Ted Melinosky editor K1BV DX 
Awards Directory. 
http://www.dxawards.com/onlineaccess.htm. 
2 DX Century Club var stofnaður á árinu 1937. 
Gert var hlé að starfseminni nokkru fyrir 
upphaf síðari heimsstyrjaldar-innar eða um líkt 
leyti og þegar leyfisbréf bandarískra 
radíóamatöra voru afturkölluð af stjórnvöldum 
vegna stríðsins. Starfsemi radíóamatöra var 
leyfð á ný í Bandaríkjunum fljótlega eftir 
stríðið eða í nóvember 1945. Fyrsta DXCC 

radíóamatörar sem 
uppfylla 
lágmarkskröfur 
klúbbsins, þ.e. að hafa staðfest sambönd 
við a.m.k. 100 DXCC lönd/einingar geta 
sótt um aðild og fengið útgefið áprentað 
viðurkenningarskjal sem hvert um sig er 
sérstaklega númerað og dagsett. 

Þess má geta til skýringar að hugtakið 
„DXCC land“ er í rauninni ekki til lengur 
sem slíkt vegna þess að það var lagt niður 
við endurskoðun landalistans árið 1998. 
Þess í stað var tekið upp hugtakið „DXCC 
entity“. Þessi breyting er af ýmsum 
ástæðum rökrétt enda eru stöðvar líkt og 
t.d. 4U1ITU hjá Alþjóða Póst- og 
símamálasambandinu í Genf og 4U1UN í 
aðalstöðvum Sameinuðu þjóðanna í New 
York ekki sérstök þjóðlönd fremur en t.d. 
Alaska og Hawaii sem tilheyra 
Bandaríkjunum. Þótt 10 ár séu liðin frá 
breytingunni tala radíóamatörar ennþá um 
„DXCC lönd“ fremur en “einingar”. 

DXCC-
viðurkenningarskjölin 
Radíóamatörum standa til boða nokkrar 
mismunandi gerðir DXCC 
viðurkenningarskjala sem kynntar eru hér 
á eftir. Til hliðsjónar er núgildandi DXCC 
listi (frá febrúar 2008) sem inniheldur 
samtals 338 DXCC lönd/einingar auk 58 

                                                                     

viðurkenningin eftir stríð var síðan gefin út í 
apríl 1947. Heimild: ARRL. 

DXCC landa/eininga sem felldar hafa 
verið brott.3  

 
DXCC-viðurkenningarskjal 

DXCC eftir tegund útgeislunar 
(„modes“). Í boði eru: (1) DXCC Mixed 
(allar tegundir útgeislunar); (2) DXCC 
Phone (SSB, AM, FM; SSTV innifalið); 
(3) DXCC CW; (4) RTTY (PSK-31, G-
Tor, Pactor, JT44 o.þ.h. innifalið); og (5) 
DXCC Satellite. Uppfærslur 
(„endorsements“) eru veittar fyrir hver 50 
viðbótarlönd/einingar en eru veittar fyrir 
æ færri fjölda eftir því sem uppsöfnuðum 
löndum/einingum fjölgar. Athugið að ekki 
er hægt að sækja t.d. um DXCC fyrir 
tiltekna tegund útgeislunar á tilteknu 
bandi; dæmi: CW á 40 metrunum. Á hinn 
bóginn er hægt að sækja um: „DXCC 40 
meters“, „DXCC CW“ eða „DXCC 
Mixed“ 

DXCC á einu bandi („single band“). Í 
boði eru: (1) DXCC 160 meters; (2) 
DXCC 80 meters; (3) DXCC 40 meters; 
(4) DXCC 30 meters; (5) DXCC 20 
meters; (6) DXCC 15 meters; (7) DXCC 
                                                           
3 DXCC listinn tekur breytingum. Dæmi: Við 
sameiningu Þýzkalands 1990 varð landið á ný 
eitt DXCC land/eining. Staðfest sambönd við 
radíóamatöra í fyrrum Þýzka alþýðulýðveldinu 
frá 17.9.1973 til 2.10.1990 eru þó enn í fullu 
gildi. 

17 meters; (8) DXCC 12 meters; (9) 
DXCC 10 meters; (10) DXCC 6 meters; 
og (11) DXCC 2 meters. Uppfærslur 
(„endorsements“) eru veittar á sama hátt 
og eftir tegund útgeislunar. 

„5-Band DXCC“. Staðfest sambönd þarf 
við a.m.k. 100 DXCC lönd/einingar á 
80m, 40m, 20m, 15m og 10m. Þegar 
útgáfa skjalsins hefur farið fram er heimilt 
að sækja um uppfærslur („endorsements“) 
fyrir sambönd sem höfð hafa verið á 
160m, 30m, 17m, 12m, 6m og á 2m. Að 
öðru leyti eru uppfærslur 
(„endorsements“) veittar á sama hátt og 
eftir tegund útgeislunar. 

„The DX Century Club Challenge 
Award“. Staðfest sambönd þarf við 
a.m.k. 1000 DXCC lönd/einingar 
(samanlagt) á 160m, 80m, 40m, 30m. 
20m, 15m, 17m, 12m og 10m. Öll 
sambönd eftir 15.11.1945 teljast gild svo 
framarlega sem þau eru skráð á 
núgildandi DXCC lista. DeSoto 
verðlaunabikarinn (farandbikar) er veittur 
einu sinni á ári við hátíðlega athöfn í 
aðalstöðvum ARRL og heldur 
vinningshafinn bikarnum í eitt ár.4 Við 
sama tækifæri er veitt gullorða til 
bikarhafa fyrra árs og silfur- og 
bronsorður fyrir 2. og 3. sæti. 

QRP DXCC. Senda þarf inn lista (ekki 
QSL kort) yfir staðfest sambönd við 
a.m.k. 100 DXCC lönd/einingar ásamt 
yfirlýsingu leyfishafa um að hafa ekki 
notað meira en 5 watta útgangsafl við að 
ná þeim samböndum. Hvert skjal er 
aðeins gefið út einu sinni og er ekki hægt 
að uppfæra það. 

                                                           
4 Verðlaunin eru nefnd til heiðurs Clinton B. 
DeSoto, W1CBD sem fyrstur setti fram 
hugmynd um DX-verðlaun radíóamatöra í 
grein í QST á árinu 1935 sem hafði mikil áhrif 
á þróun og tilurð DXCC. Heimild: ARRL. 

Nytsamlegar upplýsingar 
Hafi einu sinni verið sótt um DXCC eru 
upplýsingarnar varðveittar örugglega hjá 
ARRL. Í tilviki undirritaðs, fékk hann 
útgefið DXCC Mixed viðurkenningarskjal 
nr. 4924 á TF3JB 1. mars 1979. Nú er 
áhugi á að uppfæra skjalið (þ.e. í 
september 2008). Þá finnst ekki listinn 
með upplýsingum um hvaða DXCC 
lönd/einingar voru sendar til ARRL á 
sínum tíma, þ.e. fyrir 29 árum. Því 
póstlagði undirritaður bréf til ARRL 
ásamt fjórum dollurum með beiðni um 
afrit af listanum (þ.e. „record“). 
Umbeðnar upplýsingar bárust fljótt og vel 
og er nú auðvelt að taka upp þráðinn á ný 
og halda áfram við að „byggja“ ofaná 
þann grunn sem lagður var 1979. Þótt flutt 
hafi verið á milli kallsvæða (þ.e. úr TF3 í 
TF2) hefur það engin áhrif svo framarlega 
sem viðkomandi leyfishafi flytur innan 
sama DXCC landsins/einingarinnar. 
Breyting á kallmerki í TF2JB hefur heldur 
engin áhrif. 

Sá sem sækir um DXCC í fyrsta skipti 
þarf að fylla út sérstakt eyðublað sem 
sækja má á heimasíðu ARRL 
(http://www.arrl.org/awards/dxcc/dxccapp
.pdfog). Lágmarksupplýsingar eru þessar: 
(a) nafn sendanda og kallmerki; hvaða 
viðurkenningarskjal sótt er um; 
heimilisfang fyrir heimsendingu QSL 
korta; upplýsingar um símanúmer og/eða 
tölvupóstfang (ef ARRL þarf að hafa 
samband); greiðsluaðferð vegna kostnaðar 
við skjalið og heimsendingu korta; taka 
þarf fram í hverskonar pósti 
heimsendingar kortanna er óskað; og loks 
þarf að staðfest með undirritun að farið 
hafi verið að reglum DXCC. Yfirleitt má 
reikna með að það taki 3-5 vikur að 
afgreiða umsóknir. Þeir vara samt við því 
sjálfir að ferlið getið tekið allt að 8 vikur 
þegar álag er mikið. 

Þegar gengið er frá kortunum til sendingar 
er mikilvægt að raða þeim fyrst eftir bandi 
og síðan eftir tegund útgeislunar. Kortum 
sem staðfesta fleiri en eitt QSO er raðað 
aftast. ARRL óskar sérstaklega eftir því 
að kortum sé ekki raðað í stafrófsröð eftir 
forskeytum. Auðveldlega má sjá hvenær 
kortin hafa borist ARRL þar sem 
upplýsingar um mótteknar DXCC 
umsóknir eru uppfærðar daglega, sbr.   
slóðina: 
http://www.arrl.org/awards/dxcc/appstatu
s.html. 

Mikilvægt er að hafa í huga að staðfest 
sambönd sem sett hafa verið rafrænt inn á 
LoTW (Logbook of the World) eru tekin 
gild fyrir DXCC. Þeir sem hafa í huga að 
nota t.d. bæði QSL kort og LoTW við 
DXCC umsókn, geta sótt leiðbeiningar á 
heimasíðuna: 
https://www.arrl.org/lotw/dxccapply. 

Gjaldskrá fyrir DXCC er tvennskonar, 
þ.e. eftir því hvort umsækjandi er 
félagsmaður í ARRL eða ekki, sbr. 
meðfylgjandi töflu. 
 

Verðlisti vegna  
DXCC 

ARRL-
félagar 

Aðrir 

Fyrsta umsókn um 
DXCC 
(viðurkenningarskjal og 
barmmerki innifalið) 

$12.00 $22.00 

Nýtt DXCC 
viðurkenningarskjal 
útgefið 

$12.00 $22.00 

Ljósrit af lista yfir kort 
sem send hafa verið inn 
(„record“) 

$4.00 $4.00 

DXCC og TF 
Samkvæmt upplýsingum frá ARRL hafa 
handhafar 18 íslenskra kallmerkja fengið 
útgefnar DXCC viðurkenningar á 
tímabilinu frá 1.1.1975 til 31.8.2008.5 Það 
eru: TF1MM, TF2WCL, TF2WBZ, 
TF3WLN, TF2WLS, TF3AC, TF3DC, 
TF3IM, TF3JB, TF3SD, TF3SG, TF3SV, 
TF3YH, TF4M, TF5BW, TF5DC, TF5EP 
og TF8GX. 

Á uppfærðum 
lista fyrir DXCC 
Mixed yfir virkar 
stöðvar frá 1991 
til 2008 eru skráð 
alls sjö íslensk 
kallmerki. Í 
meðfylgjandi 
stöplariti má sjá 
að TF3SV er 
efstur með 349 
lönd/einingar. Til 
samanburðar má 
sjá að K3ZO er 
með bestan 
árangur eða alls 
393 lönd/einingar. 

Áhugavert er að 
skoða stöðuna í 
norrænu 
samhengi. Á 
meðfylgjandi 
stöplariti má sá að 
SM3BIZ er efstur 
með 388 
lönd/einingar. 
OH3MM og 
LA5HE eru á 
svipuðum slóðum 
með 383 

                                                           
5 Heimild: Símtal við DXCC skrifstofu ARRL 
22.9.2008. 

lönd/einingar annars vegar og 381 
lönd/einingar hins vegar.  

Á uppfærðum lista fyrir DXCC CW yfir 
virkar stöðvar á sama tíma eru skráð tvö 
íslensk kallmerki,  TF3YH og TF3DC. Á 
lista fyrir DXCC Phone er skráð eitt 
íslenskt kallmerki, TF8GX. 

 

Staða TF stöðva á DXCC -mixed- listanum 8.9.2008

Árangur TF-stöðva í CQWW  
DX-keppnunum  

Jónas Bjarnason, TF3JB 

Inngangur 
Radíóamatörum býðst að taka þátt í 
keppnum sem haldnar eru í tíðnisviðum 
þeirra nánast vikulega. Þær eru gjarnan 
haldnar um helgar og geta reglurnar fyrir 
hverja og eina verið mjög mismunandi. 
Markmiðið getur t.d. verið að hafa eins 
mörg sambönd og frekast er unnt við aðra 
leyfishafa, innan tiltekins tíma, sem víðast 
um heiminn, á tilteknu eða tilteknum 
tíðnisviðum og með notkun tiltekinnar 
tegundar útgeislunar innan tiltekins 
hámarksútgangsafls. Þessi lýsing getur 
t.d. átt ágætlega við CQ World Wide DX 
Competiton sem er ein af „stóru“ 
keppnunum.1 Aðrar keppnir sem nefna 
má í þessu sambandi, eru t.d. ARRL 
International DX Contest, IARU HF 
World Championship og Worked All 
Europe Contest (WAE), auk 
Scandinavian Activity Contest (SAC) og 
Islands on the Air Contest (IOTA). 

Reglurnar 
Reglurnar fyrir CQ WW keppnirnar eru 
samdar með það að markmiði að hver og 
einn leyfishafi geti valið sér keppnisflokk 
                                                           
1 CQ Magazine stendur fyrir alls sex keppnum. 
Þar af eru fimm vel þekktar á meðal íslenskra 
radíóamatöra. Það eru: CQWW 160 Meter 
Contest; CQWW WPX; CQWW RTTY 
Contest; CQWW RTTY WPX Contest og 
CQWW DX Contest. Sjötta keppnin er 
CQWW VHF Contest. 

út frá eigin 
aðstæðum þannig að 
líkar stöðvar keppi 
sín á milli. Markmiðið er að leitast við að 
tryggja jafnræði í keppninni, að svo miklu 
leyti sem það er hægt. Í 
grundvallaratriðum eru keppisflokkarnir 
þrír: (A) Single operator categories; (B) 
Multi operator; og (C) Team Contesting. 
Sjá nánar upplýsingar í töflu 1 hvað 
varðar undirflokkana. 

Viðurkenningaskjöl eru veitt til leyfishafa 
í sérhverju þjóðlandi fyrir bestan árangur í 
tilgreindum keppnisflokkum. 
Radíódagbókum má skila hvort heldur er 
á tölvutæku formi, þ.e. „Cabrillo file 
format“ eða á pappír. Aðalatriðið er að 
virða lokadagsetningar og senda 
dagbækurnar í tíma. Nánari upplýsingar 
um reglurnar má finna á vefsvæði CQ 
Magazine fyrir keppnirnar: 
http://www.cqww.com/2008_rules_cqww
.pdf. 

Þátttaka í CQWW 2007 
frá Íslandi 
Þáttaka í CQ WW DX-keppnunum á 
Phone og CW hér á landi er mismunandi 
eftir árum. Þar ræður líklega mestu 
hvernig skilyrðin eru á böndunum auk 
persónulegra aðstæðna, þar sem báðar eru 
tveggja sólarhringa keppnir. Í fyrra (2007) 
var þátttakan/árangurinn eftirfarandi, sbr. 
töflur 2 og 3 

Tafla 1 – Keppnisflokkar í „CQ WW“-keppnunum (heimild: CQ Magazine). 

Keppnisflokkur Kallmerki Ár 
Árangur 
(punktar) 

QSO 
(fjöldi) 

Zones 
(fjöldi) 

DXCC 
(fjöldi) 

Skýringar 
(þátttökuskilgreining) 

Öll bönd 
Öll bönd (L) 
Öll bönd (MS) 

TF3AM 
TF8GX 
TF3W 

2007 
2007 
2007 

36.190 
18.768 
25.489 

247 
155 
206 

27 
25 
16 

83 
77 
55 

1op-1tx-
hámarksútgangsafl 
1op-1tx-100W  
Multi op‘s-1tx-
hámarksútgangsafl 

21 MHz (L) TF3DC 2007 4.305 86 10 31 1op-1tx-100W 
hámarksútgangsafl 

3.7 MHz TF3CW 2007 1.080 40 6 24 1op-1tx-
hámarksútgangsafl 

Tafla 2  Yfirlit yfir TF-stöðvar sem skiluðu inn radíódagbók vegna þáttöku í „CQ WW“ 
Phone“ keppninni 2007 (heimild: CQ Magazine). 

Keppnisflokkur Kallmerki Ár 
Árangur 
(punktar) 

QSO 
(fjöldi) 

Zones 
(fjöldi) 

DXCC 
(fjöldi) 

Skýringar 
(þátttökuskilgreining) 

Öll bönd 
Öll bönd 
Öll bönd (L) 
Öll bönd (L) 
Öll bönd (MS-A) 

TF3AM 
TF3CW 
TF3AO 
TF3GB 
TF4M 

2007 
2007 
2007 
2007 
2007 

9.964 
1.728 
4.212 
164.650 
819.322 

108 
46 
69 
669 
1.965 

15 
10 
13 
37 
54 

32 
26 
41 
141 
247 

1op-1tx-
hámarksútgangsafl 
1op-1tx-
hámarksútgangsafl 
1op-1tx-100W 
hámarksútgangsafl-
aðstoð 
1op-1tx-
hámarksútgangsafl 
Multi op‘s-1tx-
hámarksútgangsafl-
aðstoð 

Tafla – 3 Yfirlit yfir TF-stöðvar sem skiluðu inn radíódagbók vegna þátttöku í „CQ WW 
CW“ keppninni 2007 (heimild: CQ Magazine). 

                                                           
1 Útgangsafl má ekki fara yfir 1500W eða mesta leyfilegt afl ef það er lægra í reglug. þátttökulands. 
2 Útgangsafl má ekki fara yfir 100W. 
3 Útgangsafl má ekki fara yfir 5W. 
4 Útgangsafl má ekki fara yfir 1500W eða mesta leyfilegt afl ef það er lægra í reglug. þátttökulands. 

A. „Single operator categories“ B. „Multi operator“ C. „Team Contesting“. 
1. Single operator, high1,; val um 
öll bönd eða eitt 

1. Single transmitter (MS); 
einungis öll bönd 

A.m.k. 5 leyfishafar o.fl. 

2. Single operator low2; val um öll 
bönd eða eitt 

2. Two transmitters (M2); 
einungis öll bönd 

 

3. Single operator, QRP3; val öll 
bönd eða eitt 

3. Multi transmitters (MM); 
einungis öll bönd 

 

4. Single operator, assisted4; val 
um öll bönd eða eitt 

Besti árangur í CQWW á 
phone og CW til ársins 
2007 
CQ Magazine birti nýlega upplýsingar um 
bestan árangur stöðva frá einstökum 
þjóðlöndum í CQ WW keppnunum frá 
upphafi (1948) til ársins 2007, eftir 
keppnisflokkum. Upplýsingar fyrir Phone 
eru birtar í töflu 4 og fyrir CW í töflu 5. 
Athygli vekur, að elsta metið sem ennþá 

stendur er 40 ára gamalt. Það var sett af 
TF3MA (sk) á Phone á 28 MHz. Hann á 
tvö önnur met á Phone, þ.e. á 28 MHz (L) 
sem sett var árið 2001 og á 21 MHz (L) 
sem sett var árið 2002. Matti heitinn á 
reyndar einnig tvö önnur met. Þau eru á 
CW á 28 MHz (Q) árið 2001 og á 21 MHz 
(Q) árið 2002. Þessi árangur (öll fimm 
árin) er jafnframt besti árangur (Zone 
winner) í viðkomandi keppnisflokkum. 

 
 

Keppnisflokkur Kallmerki Ár 
Árangur 
(punktar) 

QSO 
(fjöldi) 

Zones 
(fjöldi) 

DXCC 
(fjöldi) 

Skýringar 
(þátttökuskilgreining) 

Öll bönd 
Öll bönd (A) 
Öll bönd (L) 
Öll bönd (Q) 
Öll bönd (MS) 

TF1MM 
TF/N0HJZ 
TF8GX 
W3TB/TF 
TF3IRA 

1990 
2005 
2002 
1984 
1980 

1.949.184* 
1.938.762* 
271.908* 
5.772* 
2.778.117 

2.883 
3.454 
521 
85 
3.642 

76 
73 
65 
9 
92 

206 
249 
84 
28 
301 

1op-1tx-
hámarksútg.afl 
1op-1tx-
hámarksútg.afl-
aðstoð 
1op-1tx-100W 
hámarksútg.afl 
1op-1tx-5W 
hámarksútg.afl 
Multi op‘s-1tx-
hámarksútg.afl 

28 MHz 
28 MHz (L) 

TF3MA 
TF3MA 

1968 
2001 

70.060* 
23.408* 

486 
165 

20 
17 

42 
60 

1op-1tx-
hámarksútg.afl 
1op-1tx-100W 
hámarksútg.afl 

21 MHz 
21 MHz (L) 

TF2WLS 
TF3MA 

1969 
2002 

117.218* 
34.100* 

682 
162 

20 
23 

66 
77 

1op-1tx-
hámarksútg.afl 
1op-1tx-100W 
hámarksútg.afl 

14 MHz TF3CW 1988 1.791.840* 4.107 34 126 1op-1tx-
hámarksútg.afl 

7 MHz TF3CW 1992 454.580* 1.624 31 109 1op-1tx-
hámarksútg.afl 

3.7 MHz TF3CW 2007 1.080* 40 6 24 1op-1tx-
hámarksútg.afl 

*Tilgreindur er besti árangur TF-stöðva í „Phone“-hluta keppninnar til ársins 2007.  

Tafla 4 – Besti árangur TF stöðva frá upphafi á „Phone“ eftir flokkum þátttöku til árs 
2007 („TF all time Phone records“) 

 

 



CQ TF – 38 – 1. tbl. 2009 

TF3CW á jafnmörg met á listanum eða 
fimm talsins. Á Phone fyrir 14 MHz 
(1988), 7 MHz  (1992) og 3.7 MHz 
(2007) og á CW fyrir 14 MHz (1991) og 7 
MHz (1992).  Þessi árangur (sérhvert ár) 
er jafnframt besti árangur (Zone winner) í 
viðkomandi keppnisflokkum að 
undanskildum 7 MHz (1992). Árangur 
Sigga árið 1988 er hreint út sagt frábær 
eða 4.107 QSO fyrir 
einmenningsþátttöku. 

Langbesti besti árangur í CQ WW náðist í 
CW-keppninni árið 1997 frá TF3IRA, eða 
10.606.304 punktar. Stöðin var rekin sem 
multi operator – multi transmitter og voru 
höfðs alls 10.210 QSO. Fram kemur í 
listanum, að ekki hefur verið send inn 
radíódagbók fyrir þátttöku á Phone á 160 
metrunum. Þess er þó að vænta að það 
breytist innan tíðar enda var mikil þátttaka 
í Phone-hluta keppninnar í október 2008. 

 

Keppnisflokkur Kallmerki Ár Árangur 
(punktar) 

QSO 
(fjöldi) 

Zones 
(fjöldi) 

DXCC 
(fjöldi) 

Skýringar 
(þátttöku-
skilgreining) 

Öll bönd 
Öll bönd (A) 
Öll bönd (L) 
Öll bönd (MS) 
Öll bönd (M2) 
Öll bönd (MM) 

TF3IRA 
TF3VS 
TF3GB 
TF3IRA 
TF4M 
TF3IRA 

1988 
2002 
2003 
1980 
2005 
1997 

3.606.304 
117.110 
1.010.757* 
2.169.760* 
2.785.000* 
10.358.889* 

4.102 
265 
2.131 
3004 
3.986 
10.210 

105 
57 
66 
85 
103 
134 

311 
182 
215 
231 
397 
445 

1op-1tx-
hámarksútg.afl 
1op-1tx-
hámarksútg.afl/ 
aðstoð 
1op-1tx-100W 
hámarksútg.afl 
Multi op‘s-1tx-
hámarksútg.afl 
Multi op‘s-2tx-
hámarksútg.afl 
Multi op‘s-multi tx-
hámarksútg.afl 

28 MHz 
28 MHz (Q) 

TF3YH 
TF3MA 

1981 
2001 

366.757 
1.344* 

1.722 
24 

23 
13 

74 
19 

1op-1tx-
hámarksútg.afl 
1op-1tx-5W 
hámarksútg.afl 

21 MHz 
21 MHz (Q) 

TF3IRA  
TF3MA 

2002 
2002 

463.896* 
12.480* 

2.224 
125 

30 
17 

106 
48 

1op-1tx-
hámarksútg.afl 
1op-1tx-5W 
hámarksútg.afl 

14 MHz TF3CW  1991 740.250* 2.442 35 106 1op-1tx-
hámarksútg.afl 

7 MHz TF3CW 1992 211.677 1.004 27 84 1op-1tx-
hámarksútg.afl 

3.5 MHz WA6EGL
/TF  

1971 18.200* 203 14 36 1op-1tx-
hámarksútg.afl 

1.8 Mhz TF3EJ 1995 34.684* 427 11 41 1op-1tx-
hámarksútg.afl 

*Tilgreindur er besti árangur TF-stöðva í „CW“-hluta keppninnar til ársins 2007. Þessi árangur er jafnframt sá 
besti í Zone 40. Viðkomandi stöðvar eru því bæði handhafar viðurkenningarskjala með áletrununum: „Country 
high winner“ og „Zone winner“. Heimild: CQ Magazine. 

Tafla 5 – Besti árangur TF stöðva frá upphafi á „CW“ eftir flokkum þátttöku til árs 2007 
(„TF all time CW records“) 

Þessi árangur er jafnframt sá besti í Zone 
40. Viðkomandi stöðvar eru því bæði 
handhafar viðurkenningarskjala með 
áletrununum: „Country high winner“ og 
„Zone winner“. Heimild: CQ Magazine. 

TF3MA (s.k.) skrifaði 28.3.2008: 

„Ísland er í miðju norðurljósabeltisins, á 
64. breiddargráðu norður og 22. vestur; 
við erum á einum „versta“ stað 
jarðarinnar með tilliti til fjarskipta á 
stuttbylgju. Þetta geta þeir amatörar 

staðfest sem búið hafa erlendis og svo 
hinir sem sótt hafa hingað til þess að 
stunda fjarskipti. Við verðum því að spila 
úr því sem okkur er gefið, það koma 
dagar þar sem skilyrðin eru frábær, en 
ekki margir. Notum þá, þeir koma helst 
eftir að segulsviðið hefur verið 
rólegt/kyrrt í marga daga samfellt og 
sólarvirkinin mikil („fluxinn“ mikill); 
a.m.k. er það reynsla mín.“ 

Nýr sjakkur opnaður 

Myndir: Þór Þórisson TF3GW

Fundargerðir stjórnar ÍRA 

Stjórnarfundur ÍRA 
Haldinn 2009.01.14 kl 21.00 í Skeljanesi 

Mættir voru 
TF3HR, TF3SG, TF3AO, TF3GL og 
TF3SNN 

1. Umsóknir um eins stafs kallmerki 

Umsókn frá Gísla G Ófeigssyni TF3US 
um að fá úthlutað TF3G var tekin fyrir, 
vonum seinna, en umsókn Gísla barst í 
upphafi árs 2008. Stjórnin sér sér því fært 
að vinna eftir þeim reglum sem voru í 
gildi fyrir síðasta aðalfund, en samkvæmt 
þeim uppfyllir Gísli þau skilyrði sem þarf 
til að fá úthlutað eins stafs kallmerki. 
Stjórnin samþykkti því að mæla með 
úthlutun á kallmerkinu TF3G til TF3US. 

Umsókn frá Ómari Frits Eiríkssyni um 
TF3C hefur borist Póst- og 
fjarskiptastofnun, og verið beint til ÍRA til 
umsagnar. Umsókn Ómars er dagsett þann 
14. júní, eða eftir að aðalfundur 17. maí 
skipaði nefnd til að endurskoða reglur um 
eins stafs kallmerki. Því ákveðið að fresta 
afgreiðslu erindisins þar til næsti 
aðalfundur hefur staðfest nýjar reglur. 
Stjórnin bendir auk þess á að Ómar 
starfrækir að jafnaði stöð sína frá 
Danmörku en ekki Íslandi, og félagið geti 
ekki haft áhrif á það hvort P&F muni gefa 
út slíkt leyfi. 

2. Vetrardagskrá 

Eftirfarandi drög að vetrardagskrá voru 
rædd á fundinum: 

 22. janúar: Formleg opnun sjakksins 

 29. janúar: Erindi TF3DX með um 
Hveravalla-stöðina sem hann smíðaði í 
öndverðu. Þessi stöð var með fyrstu 
FET-magnara-stöðvum sem hannaðar 
voru fyrir SSB. 

 12. febrúar: Erindi TF3BNT um solid 
state magnara 

 5. mars: Kynning á notkun 
hugbúnaðarins MixW til notkunar í 
stafrænum mótunaraðferðum og til að 
logga. 

Auk þess er TF3T með tilbúið erindi um 
magnetískar lúppur sem hægt er að grípa 
til. TF3SG mun arranséra endanlega og 
tilkynna dagskrárliðina. 

3. Námskeið 

Stefnt er að því að halda amatörnámskeið 
snemma vors líka. Hugmyndir hafa verið 
uppi um að halda morse-námskeið, og 
hefur TF3HR t.d. fengið vilyrði frá 
TF3AX um að sjá um námskeiðið. 
TF3HR heldur utan um þennan 
málaflokk. 

Rætt var um erfiðleika við að koma 
mönnum, sem setið hafa námskeið, í 
loftið. Ræddar voru hugmyndir um að 
samþætta einhvers konar “elmer”-starf við 
námskeiðshaldið, auk þess að hafa meiri 
“hands-on” brag á námskeiðunum. 
TF3HR ræðir þetta við prófnefnd. 

4. Auknar tíðniheimildir 

Í framhaldi af umræðum á síðasta 
stjórnarfundi var TF3GL var falið að tala 
við P&F sem forundirbúning að erindi í 
þá veru að óska eftir útvíkkun á 
tíðniheimildum, en Íslendingar hafa 

nokkuð dregist afturúr sumum 
nágrannalandanna í heimildarmálum, t.d.: 

 500 kHz-sviðið 

 160 metrarnir, bilið milli 1850 og 1900 
kHz og leyfilegt afl 

 40 metrarnir, þegar amatörar verða 
primary notendur milli 7100 og 7200, 
spurning um hækkun afls í 1 kW 

 70 MHz-sviðið, athuga hvaða heimildir 
eru í gangi í nágrannalöndunum 

5. Útgáfumál 

Ákveðið var að útvíkka ritnefnd CQTF og 
mun TF3SG taka að sér að vinna með 
TF3JA, ritstjóra CQTF, að útgáfu 
blaðsins. 

Fundi slitið kl 22.30 

Fundargerð ritaði TF3GL 

 

Stjórnarfundur ÍRA 
Haldinn 2008.12.09 kl 21.00 í Skeljanesi 

Mættir voru 
TF3HR, TF3SG, TF3AO, TF3GL, 
TF3SNN og TF3HP 

1. Póstlistar félagsins 

Rætt var um hvort bæri að flytja ÍRA-
spjallið að meira leyti inn á nýju 
spjallþráðavélina. Hún þykir að flestu 
leyti henta betur en Yahoo-póstlistinn, 
sem er barn síns tíma. Að sinni verður 
ekki aðhafst annað en að reyna að beina 
því til félagsmanna að nota nýja 
spjallborðið meira, þannig að það komist 
á krítískur massi. 

2. Sjakkurinn 

Þarf að fastsetja rótorinn fyrir SteppIR-
bímið, einnig setja loftnetsskipti milli þess 
og Hustlersins. Einnig á eftir að koma 
Navigator-stýriboxinu í samband og 
eitthvað fleira smálegt. TF3HR lagði til 
að stefnt skyldi að því að opna nýja 
sjakkinn formlega eftir áramót, t.d. í lok 
janúar. TF3SG setur þetta á 
vetrardagskrána. 

3. Félagsgjöld 

Greiðsluseðlar hafa verið sendir út og 
hefur innheimta félagsgjalda gengið vel. 
Engir vextir verða reiknaðir og eindagi 
var settur 15. mars 2009. 

4. Fánasjóður 

TF3AO lagði til að keyptur yrði 
hátíðarfáni á gólffæti með merki 
félagsins. Kostnaður við þetta er um 
120.000 krónur, en í fánasjóði eru nú um 
40.000 krónur. Ákveðið var að félagið 
legði fánasjóði til það sem upp á vantar. 
TF3AO hefur forgöngu um að panta 
fánann. 

5. Auknar tíðniheimildir 

Rætt var um tíðnimál íslenskra 
radíóamatöra, en Íslendingar hafa nokkuð 
dregist afturúr sumum nágrannalandanna í 
heimildarmálum, t.d.: 

 500 kHz-sviðið 

 160 metrarnir, bilið milli 1850 og 1900 
kHz og leyfilegt afl 

 40 metrarnir, þegar amatörar verða 
primary notendur milli 7100 og 7200, 
spurning um hækkun afls í 1 kW 

 70 MHz-sviðið, athuga hvaða heimildir 
eru í gangi í nágrannalöndunum 

6. Námskeiðsmál 

Rætt var um að halda 
radíóamatörnámskeið eftir áramót. Þegar 
hafa nokkrir lýst áhuga sínum á 
námskeiðinu. TF3HR mun hafa forgöngu 
um að setja námskeiðið á laggirnar, og 
m.a. hafa samband við TF3IK varðandi 
áhuga jeppamanna innan vébanda . 

Fundi slitið kl 22.30 

Fundargerð ritaði TF3GL  

 

Stjórnarfundur ÍRA 
Haldinn 2008.11.04 kl 21.00 í Skeljanesi 

Mættir voru 
TF3HR, TF3SG, TF3AO, TF3GL, 
TF3SNN og TF3HP 

1. NRAU-fundurinn í Stokkhólmi 

TF3HP fór fyrir hönd stjórnar til á 
aðalfund norrænu radíóamatörsamtakanna 
NRAU í Stokkhólmi í október. 

Nokkur atriði: 

 Ákveðið var að styðja áform um 
beacon-a á 80 og 40 metra böndunum. 

 Rætt var “direct QSL only”-
vandamálið, þar sem sumir amatörar 
virðast gera út á að fá QSL-kortin beint 
og með peningagreiðslu til að 
fjármagna endursendingu. 

 QSL-kort sem koma á bureau-in en 
ekki stíluð á félagsmenn er almennt 
fargað meðal félaganna 

 Samþykkt var að styðja umleitanir 
amatöra um að fá úthlutað tíðnum 
kringum 500 kHz t 

 Franskir amatörar hafa óskað eftir að fá 
að senda á AM efst á CW-bandinu, en 

norrænu félögin lýstu sig mófallin því, 
og beina því til Frakka að fara skuli 
eftir bandplaninu. 

 Suður-Afrískir amatörar hafa óskað 
eftir að fá að nota SSB á 30 m bandinu. 
Þeir vinna á þessu bandi í dagsbirtu 
skv. sérstakri heimild til Afríkuríkja, 
og vilja nú fá að vinna á þessu bandi á 
SSB allan sólarhringinn. NRAU-
félögin lögðust gegn þessu. 

 Vinna var sett í gang undir stjórn 
Norðmanna við að leggja drög að 
áætlun við að samræma betur 
bandplönin milli IARU-svæða. 

 Vandamál með ítalskan amatör sem 
gerst hefur þaulsetinn á 14.195 var rætt 
og endurteknum tilmælum beint til 
ítalska félagsins um að þeir taki á 
málinu. 

 Varðandi fyrirhugaða 100 kHz 
stækkun á 40 m bandinu var það 
skoðun félaganna að öll mode ættu að 
njóta. 

 Tillögur um contest-frí segment á 80 
og 20 metra böndunum voru 
samþykktar. 40 metra bandið er 
erfiðara uns komin er 100 kHz-
viðbótin. Þetta verður tekið upp á 
IARU Region 1-fundinum. 

 Tillögum sem lágu fyrir fundinum um 
evrópskan DX-kontest var hafnað. 

 Farið var yfir agamálin. Aðferð Finna 
af hvernig tekið er á þeim var lýst, en 
þar byrja menn á að fara með menn í 
sauna og útskýra vandamálið. Ef það 
dugir ekki, er farið aðra ferð í sauna, en 
í þetta sinn er hlustað á upptökur af 
framferðinu. Ef menn láta sér ekki 
segjast, þá er leyfið tekið af þeim. Þetta 
er framkvæmt af landsfélaginu með 
fulltingi yfirvalda. 

 Rætt var um split operation. Fundurinn 
sá ekki ástæðu til að takmarka slíkt, en 
erindið sem lá fyrir fundinum fjallaði 
um að slíkri operasjón skuli stillt í hóf 
og ekki hlustað á of breiðu tíðnibili. 

 Rætt var um framtíð í QSL-málum, 
m.a. hvort ætti að hætta rekstri bureau-
a og fara alfarið yfir í stafrænt QSL. 
Fundurinn var mótfallinn þessum 
hugmyndum. 

 Heimatilbúinn kallmerkisnotkun svo 
sem TF3xx/QRP fylgir engum 
heimildum og félögin voru andsnúin 
slíkri notkun. Undantekning frá þessu 
var viðskeytið /D (þar sem D táknar 
disaster eða distress), sem ákveðið var 
að landsfélögin skyldu leita eftir 
heimildum fjarskiptayfirvalda til að 
nota í neyð. 

Vel þótti hafa tekist til með aðkomu ÍRA 
að NRAU-fundinum, ekki síst m.t.t. 
eflingar samskipta og aukinna tengsla 
félaganna. Ákveðið var að birta frétt um 
fundinn í CQTF og mun TF3HP semja 
pistilinn. 

2. Vetrardagskrá 

TF3KX hefur óskað eftir aðstoð við 
yfirferð álitamála í stigagjöf til Útileika. 
Stjórnin tilnefnir Bjarna Sverrisson og 
Óskar Sverrisson til starfans. Stefnt er að 
kynningu á úrslitunum 
fimmtudagskvöldið 13. nóvember. 

TF3GL og TF3HR munu kynna ný veftól 
félagsins á fundi 27. nóvember. 

TF3HR kom með hugmynd um að sýna 
heimildarmynd í amatörbíó 4. desember. 

TF3T getur síðan haldið fræðslukvöld um 
lúppur í janúar. 

Þetta verður kynnt á vef félagsins og 
póstlistum. TF3SG sér um málaflokkinn. 

3. Aðstöðumálin 

Síðan síðasti stjórnarfundur var haldinn er 
búið að taka nýja sjakkinn í gegn og koma 
honum í gagnið, setja upp turninn og 
SteppIR-netið, þótt rás í stýriboxi hafi 
brunnið yfir og þurft að fá lánað box hjá 
TF3IGN. Einnig á eftir að stilla rótorinn. 
Nýi sjakkurinn var svo vígður með 
félagsþátttöku í CQWW SSB. Óskaði 
TF3HR eftir að sérstaklega yrði fært til 
bókar þakklæti félagsins til þeirra 
félagsmanna sem lagt hafa hönd á 
plóginn. 

Rætt var um að sækja um leyfi fyrir 
öðrum turni. TF3HP tekur að sér að skoða 
hvar þetta mál er á vegi statt og undirbúa 
umsókn til viðeigandi aðila um 
uppsetningu turnsins. 

4. Fjarskiptasafn 

Þjóðminjasfnið f.h. Fjarskiptasafnsins á 
Melunum hafur óskað eftir aðkomu 
amatöra að sýningunni. Ákveðið var að 
leggja til við safnið að einfaldlega yrði 
sett upp radíóamatörstöð á staðnum þar 
sem skólakrakkar geta prófað að hlusta. 
Einnig þyrfti að útbúa veggspjald til að 
kynna ÍRA og amatörmennskuna. 
Hugsanlega myndi radíóklúbbur Háskóla 
Íslands vilja koma að þessu. 

Stjórnin ákvað að beina því til Harðar 
Mar TF3HM hjá HÍ hvort þeir vildu koma 
að þessu og fá aðstoð félagsins ef með 
þarf. 

5. Tíðnimál 

TF3SG ætlar að virkja félagsmenn til að 
vinna að tíðnimálunum með félaginu með 
það að markmiði að vera í farabroddi 
meðal nágrannaþjóðanna hvað 
tíðniheimildir varðar. TF3GL hefur áhuga 
á að kortleggja tíðniheimildir sem 



CQ TF – 46 – 1. tbl. 2009 

amatörum hefur verið veittur aðgangur að 
í gegnum tíðina. 

Fundi slitið kl 23.00 

Fundargerð ritaði TF3GL 

 

Stjórnarfundur ÍRA 
Haldinn 2008.10.07 kl 21.00 í Skeljanesi 

Mættir voru 
TF3HR, TF3SG, TF3AO, TF3GL, 
TF3SNN og TF3HP 

1. NRAU-fundur í Stokkhólmi 

TF3HP er fulltrúi stjórnar félagsins á 
NRAU-fundi í Stokkhólmi 10.-12. 
október 2008. Kynnti TF3HP þau málefni 
sem ætlunin er að ræða á ráðstefnunni og 
stjórnin réð ráðum sínum um helstu 
áherslumál, svo sem agamál og tíðnimál. 
Þessi mál verða síðan tekin upp á IARU-
ráðstefnunni í Króatíu. TF3HP mun skila 
félaginu yfirliti yfir niðurstöður fundarins 
þegar heim er komið. 

Til stendur að framselja atkvæðisrétt ÍRA 
á IARU-ráðstefnunni til Svía. TF3HP og 
TF3SG munu sjá um að koma réttum 
pappírum áleiðis. 

Þá var farið yfir glærusýningu þá sem 
TF3HP mun halda til að kynna félagið. 
Fylgir hún viðfest hér IRA NRAU 
2008.10.ppt. 

2. Húsnæðismál 

TF3HR greindi frá því að 
Ættfræðiþjónustan ORG hafi sótt um og 
fengið leyfi hjá Reykjavíkurborg til að 
setja upp “tæknisafn” í öðrum enda 
sameiginlega rýmisins. Lagði hann til að 
félagið sendi bréf til eignasviðs 
Reykjavíkurborgar þar sem þessari 

ráðstöfun væri mótmælt á þeim 
forsendum að salurinn sé sameiginlegur 
leigjendum í húsinu. 

Þá fengust þau svör hjá eignasviði að 
farsímamastrið sem Vodafone hafði hug á 
að setja upp á húsinu væri alfarið á valdi 
ÍRA að hlutast til um. Í ljósi þessa var 
ekki talin þörf á að setja saman sérstaka 
greinargerð um málið, heldur benda á að 
sakir töluverðra líka á gagnkvæmum 
truflunum legðist félagið gegn þeim 
ráðahag. 

3. Vetrardagskráin 

Nauðsynlegt er að kynna vetrardagskrá 
félagsins á vefnum næstu daga. Þegar 
liggja fyrir góð drög að dagskrárliðum. 
Semja þarf við TF3KX um dagsetningu 
fyrir uppgjör útileika, og mun TF3SG sjá 
um þessi mál. 

4. CQTF 

TF3GL lagði til að óskað yrði eftir því við 
ritstjóra CQTF TF3JA að hann héldi 
áfram útgáfu CQTF á sama formi og 
hingað til (Word-skjal fært yfir í PDF, 
dreift á tölvupósti og prentað út eftir 
atvikum). Voru menn á því að það væri 
góð ráðstöfun þar til blaðið ratar á vefinn í 
gagnvirkara formi í framtíðinni. 

5. Félagsgjöld 

Að sögn TF3AO hefur lítið skilað sér 
fram að þessu af félagsgjöldum með 
millifærslum beint inn á reikning 
félagsins, en TF3AO áformar að senda 
brátt út gíróseðlana. 

6. Félagsstöðin 

Nýi sjakkurinn var tekinn í gegn og lögðu 
þar margir gjörva hönd á plóg, en þó 
langar stjórn félagsins að þakka TF1EIN 
sérstaklega fyrir hans þátt, en hann lagði 

m.a. þriggja fasa rafmagn að aðstöðunni. 
Að sögn TF3AO eru varahlutir í SteppIR-
netið nú á leiðinni. Stöðvarstjóri TF3SNN 
hyggst gangast fyrir vinnudegi til 
undirbúnings loftnetsuppsetningu. 

Fundi slitið kl 22.30 

Fundargerð ritaði TF3GL 

 

Stjórnarfundur ÍRA 
Haldinn 2008.09.09 kl 21.00 í Skeljanesi 

Mættir voru 
TF3HR, TF3SG, TF3AO, TF3GL, 
TF3SNN, TF3HP og TF3PPN 

1. Vetrardagskrá 

Ræddar voru hugmyndir um vetrarstarfið. 
Varaformaður TF3SG mun hafa 
yfirumsjón með útfærslu 
vetrardagskrárinnar. Meðal hugmynda 
sem upp komu voru: 

 Kynning á nýjum veftólum (TF3GL, 
TF3BNT, TF3HR) 

 Kynning á Mix W (TF3AO, TF3PPN) 

 Kynning á D-STAR (TF3JA gæti 
kynnt) 

 Show and tell / græjusýning 

 Amatörbíó (TF3HR getur útvegað 
aðstöðu í Marel) 

 Flóamarkaður 

 Fyrirlestur um operation og report-gjöf 

 Kynning á LoTW (TF3Y) 

2. Félagsheimilið 

TF3HR skýrði frá að samningar hefðu 
fengist við ÍTR um að fá afnot af stærra 
herbergi í félagsaðstöðunni í Skeljanesi, 

en láta af hendi gamla sjakk-herbergið. 
Stjórnin samþykkti að þiggja boðið, enda 
enginn aukakostnaður þessu samfara. 

TF3AO skýrði frá því að varahlutir í 
SteppIR-loftnetið hafa tafist vegna villu í 
afgreiðslu SteppIR-megin. Verið er að 
vinna í málinu. Turninn er í lagi og allt 
tilbúið til uppsetningar 

TF3SG mun hafa forgöngu að því að 
koma nýja sjakkherberginu í stand; fyrsta 
verk er að mála. Safnað verður liði 
laugardaginn 13. september. 

TF3SNN mun svo smala saman í þrifahóp 
til að fríska upp á aðstöðuna. TF3HR mun 
hafa samband við framkvæmdasvið 
Reykjavíkurborgar til að athuga hvort þeir 
gætu komið að frágangi á rafmagnstöflu, 
fá aðgang að salerni vinnuskólans í 
kjallara og e.t.v. slípun á gólfum. 

3. Vodafone / farsímamastur á húsinu 

Vodafone hefur sótt um leyfi til 
Reykjavíkurborgar um að fá að setja upp 
farsímamastur og -búnað á húsinu, líklega 
á norðurgafli þess. Borgin hefur spurt 
félagið um afstöðu þess, en að öðru 
óbreyttu fær Vodafone þessa aðstöðu. 

Rætt var um hættuna á truflunum: Líklegt 
er að truflana frá farsímasendi gæti orðið 
vart á VHF/UHF, samkvæmt reynslunni 
af slíku sambýli af endurvörpum í 
Reykjavík, Skálfelli og Vaðlaheiði. 
Sömuleiðis var talið líklegt að hætt væri á 
truflunum inn á farsímabúnaðinn, ef 1 kW 
HF yrði bímað á farsímamastrið. 

Stjórnin er í stórum dráttum andvíg 
þessari tilhögun og ákveðið var að fela 
TF3GL að safna saman punktum í svar til 
Vodafone. 

4. Nefndir 

Aðalfundur 2008 stofnaði tvær nefndir: 

 Nefnd um framtíð eins-stafs-
viðskeytis-kallmerkja sem í sitja TF3Y, 
TF3DX og TF3KB. 

 Nefnd um skilgreiningu núllsvæðis 
sem yrði lokaður ferill um miðhálendi 
Íslands. Þar sem aðalfundur kaus ekki 
tiltekna menn í þessa nefnd, ákvað 
stjórn að biðja TF3EK og TF2LL, sem 
voru langt komnir með þetta starf í 
síðustu núll-nefnd, að fullvinna tillögur 
sínar. 

TF3GL hefur samband við báða þessa 
hópa og fylgist með tillögum þeirra, en 
ætlunin er að skilað verði tillögum til 
næsta aðalfundar. 

5. Vefmálin 

Nýr wiki-baseraður, gagnvirkur vefur er í 
smíðum hjá félaginu og verður hann 
komið í loftið síðar í septembermánuði. 
Sama á við um nýja spjallþráðavél. 
Stjórnin mun taka ákvörðun um að færa 
ira.is yfir á nýja vefinn þegar allt 
innihaldsefni þykir vera komið í gott horf. 

6. Skjalavarsla 

TF5B hefur sent ritara félagsins fyrir 
félagsins hönd afrit af fundargerðum og 
ýmsum skjölum félagsins sem hann hafði 
í fórum sínum. Fól stjórnin skjalaverði 
TF3SNN að taka skjölin til vörslu, en 
hann er að hefur einnig verið að skanna 
og flokka önnur skjöl í eigu félagsins. 

7. Önnur mál 

Tekið var fyrir bréf til stjórnar frá 
TF2WIN um tillögur að endurbótum á 
félagsaðstöðu. TF3SG mun svara bréfinu. 

TF3SG vakti máls á og mun athuga með 
aðgangsheimildir nágrannalanda að 70 
MHz-bandinu m.t.t. undirbúnings að 
umsókn til Póst- og fjarskiptastofnunar 
um aðgang að þessu tíðnisviði. 

Fundi slitið kl 23.00 

Fundargerð ritaði TF3GL 

Tillögur nefndar aðalfundar 
um eins stafs viðskeyti 

Kristján Benediktsson, TF3KB, Vilhjálmur Kjartansson, TF3DX, Yngvi Harðarson TF3Y

Aðalfundur Í.R.A. haldinn þann 17. maí 
2008. skipaði 3ja manna nefnd sem hafði 
það hlutverk að gera tillögur um 
endurskoðun reglna um hvenær stjórn 
Í.R.A. geti mælt með umsóknum um 
kallmerki með 1-stafs viðskeyti.  

Nefndina skipuðu Kristján Benediktsson, 
TF3KB, Vilhjálmur Kjartansson, TF3DX 
og Yngvi Harðarson TF3YH (nú TF3Y). 
Hér að neðan fylgir álit nefndarinnar 
ásamt greinargerð, gefið út þann 13. 
janúar 2009. 

Tillögur 

Almennar reglur 

 Mælikvarði á virkni, fjöldi staðfestra 
DXCC landa, verði aukinn 
úr 100 í 200. 

 Tímalengd leyfis verði aukin í 30 ár úr 
25. 

Undanþágur frá almennum reglum 

Stjórn Í.R.A. getur að tillögu sérstakrar 
nefndar mælt með úthlutun til 
einstaklinga sem ekki uppfylla annað eða 
bæði almennu skilyrðin enda liggi að baki 
sérstakur árangur og / eða virkni. 

Kallmerki með eins stafs viðskeyti til 
tímabundinnar úthlutunar 

Unnt er að mæla með eins stafs viðskeyti 
til tímabundinnar notkunar leiðangra eða 
vegna keppnisþátttöku. Við úthlutun til 
tímabundinnar notkunar skal nota 

viðskeytin W, X, Y, og Z. Þetta kemur þó 
ekki í veg fyrir fasta úthlutun þessara 
bókstafa ásamt tölustaf. 

Greinargerð með tillögum 

Skilyrði fyrir meðmælum 

Nefndin taldi brýnast að endurskoða 
skilyrðin fyrir meðmælum ÍRA með eins 
stafs viðskeyti til einstaklinga, og gerir 
ákveðnar tillögur í því efni. 

Hækkun úr 100 staðfestum DXCC 
löndum í 200 er rökstudd með því mati 
nefndarinnar að það sé nú álíka auðvelt að 
safna 200 löndum og það var að safna 100 
löndum árið 1980 vegna: 

 nýrra hjálpartækja, ekki síst 
„DXcluster” á vefnum, létta mjög 
undir, 

 aðgengilegra er að kaupa betri tæki 
áður, lítil nauðsyn að smíða fyrst, 

 virkni hefur aukist í heiminum og 
„DXleiðangrar” orðnir algengir. 

Lenging úr 25 árum með leyfi í 30 ár er 
rökstudd með: 

Einn stafur á m.a. að vísa til lengri reynslu 
en algengast er, 25 ár voru ákveðin þegar 
rúm 30 ár voru liðin frá upphafi löglegra 
leyfa hér, nú eru 60 ár liðin og margir eru 
með eldra leyfi en 25 ára. 

Nýjar leiðir til að uppfylla skilyrðin voru 
ræddar, en niðurstaðan var að einfaldleiki 
gömlu viðmiðanna væri kostur. 

Undanþága (minni háttar) frá 
tímamörkum hefur einu sinni verið veitt 
og telur nefndin rétt að setja slíkan 
möguleika í reglur. Rök fyrir undanþágu 
þurfa að vera mjög sterk. Má þá líta til 
þess fordæmis sem nú hefur verið gefið til 
samanburðar. Finna þarf leið til að skipa 
þá sem meta slíka umsókn með þeim 
hætti að sem mestur stöðugleiki fáist. Það 
ætti ekki að vera á valdi stjórnar á 
hverjum tíma. 

Uppbygging kallmerkja 

Nefndin ræddi mikið ýmsar hugmyndir 
um breytingar á uppbyggingu kallmerkja, 
því það tengist þessu máli. Hver og einn 
getur upphugsað kerfi sem hann telur 
betra en núverandi skipan mála. 

Hins vegar er frumtilgangur kallmerkja að 
auðkenna stöð og því er íhaldssemi 
nokkurs virði. Takmarkaður fjöldi 
kallmerkja með eins stafs viðskeyti veldur 
ekki bráðum vanda enn sem komið er, svo 
engin nauðsyn er að ljúka umræðu um 
uppbyggingu kallmerkja strax. Nefndin 
gerir því engar áveðnar tillögur í því efni. 

Meðal hugmynda sem voru ræddar má 
nefna: 

 hverfa frá kallsvæðaskiptingu alfarið, 

 hverfa frá kallsvæðaskiptingu fyrir eins 
stafs viðskeyti, 

 renna saman kallsvæðum 2,3 og 8, 

 óska eftir að Ísland sæki um forskeyti 
til viðbótar TF. 

Hugmyndin um að hverfa frá 
kallsvæðaskiptingu fyrir eins stafs 
viðskeyti kom fram á félagsfundi Í.R.A. 
um eins stafs viðskeyti þann 5/4 2008 og 
var formlega samþykkt þar. Nefndinni 

þótti ekki brýnt að taka afstöðu til 
útfærsku þeirrar samþykktar nú. Ef 
kallsvæðaskiptingu er haldið kemur að 
því að tveggja stafa viðskeyti verða 
uppurin. Þá fetum við í fótspor 
fjölmennari þjóða og þriggja stafa 
viðskeyti verða venja. Þá gerist það 
sjálfkrafa að annar megintilgangur 
upphaflegu eins stafs viðskeytanna, þ.e. 
sérstaða vegna aldurs, færist á tveggja 
stafa viðskeytin. 

W, X, Y og Z 

Rætt var að það fækkaði möguleikum 
einstaklinga til eins viðskeytis að taka W, 
X, Y og Z alfarið frá fyrir tímabundna 
viðburði eins og keppni eða leiðangur. 
Ætti að fækka stöfum í þessum tilgangi, 
eða velja hverju sinni úr þeim stöfum sem 
lausir væru? Sumum gæti þótt miður að 
kallmerki sem þeir vildu fá hafi fengið 
umtalsverða kynningu í öðru samhengi 
áður, en það þarf þó ekki að vera. 

Niðurstaðan varð að nefndin mælir með 
því að viðburðir fái viðskeyti úr þessari 
stafaröð meðan hún dugir, en þeim 
einstaklingum sem óska viðskeytis úr 
henni verði það heimilt. Þurfi síðar að að 
taka aðra stafi í notkun fyrir viðburði 
vegna þurðar á kallmerkjum, mætti t.d. 
fikra sig fram eftir stafrófinu. 

Samfella 

Nefndin telur að með þessum tillögum 
náist góð samfella við það sem á undan er 
gengið, upphaflegu regluna frá 1980 og 
viðhorf í félaginu síðan. Þau koma fram í 
ágætu minnisplaggi sem tengiliður ÍRA, 
TF3VS, tók saman og sendi Póst- og 
fjarskiptastofnun 8. febrúar 2006. 

Samtíningur 

Svipmyndir úr dagsins önn 

TF1RPB í klakaböndum 
Kóaxkapallinn út í loftnet á TF1RPB á 
Bláfjöllum fór í sundur í vetur í ísingu og 
roki. 

Myndirnar tók Freyr Jónsson TF3VF, en 
hann brá sér þangað upp á vélsleða til að 
athuga hvers kyns væri, því endurvarpinn 
svaraði ekki kalli. Endurvarpinn sjálfur 
var þó í lagi. 

 

 

QTH TF2WIN 
Siggi á Krossi TF2WIN sendi blaðinu 
myndir af loftnetsuppsetningu sinni í 
Lundarreykjadalnum.  

Siggi byrjaði á 80 metrunum, en er nú að 
sækja í sig veðrið og fjölga böndunum, en 
hann notar dípóla sem hengdir eru upp í 
staur. 

